
 

 

Agenda - Y Pwyllgor Deddfwriaeth, Cyfiawnder a’r 

Cyfansoddiad 
Lleoliad: 

Fideogynhadledd drwy Zoom 

Dyddiad: Dydd Llun, 16 Mai 2022 

Amser: 13.30

I gael rhagor o wybodaeth cysylltwch a: 

P Gareth Williams 

Clerc y Pwyllgor 

0300 200 6565  

SeneddDCC@senedd.cymru
------ 

1 Cyflwyniad, ymddiheuriadau, dirprwyon a datgan buddiannau 

13.30   

 

2 Offerynnau nad ydynt yn cynnwys unrhyw faterion i’w codi o dan 

Reol Sefydlog 21.2 neu 21.3 

13.30-13.35 (Tudalen 1)  

Dogfennau atodol: 

LJC(6)-14-22 - Papur 1 - Adroddiad drafft 

Offerynnau’r Weithdrefn Penderfyniad Gwneud Negyddol  

 

2.1 SL(6)198 - Rheoliadau Bwyd a Bwyd Anifeiliaid a Addaswyd yn Enetig 

(Awdurdodiadau) (Cymru) 2022  

  

Rheoliadau 

Memorandwm Esboniadol 

 

3 Offerynnau sy’n cynnwys materion i gyflwyno adroddiad arnynt i’r 

Senedd o dan Reol Sefydlog 21.7 

13.35-13.40   

 

Offerynnau’r Weithdrefn Penderfyniad Gwneud Cadarnhaol  

 

------------------------Pecyn dogfennau cyhoeddus ------------------------

https://senedd.cymru/media/sq2ldizz/sub-ld15101-w.pdf
https://senedd.cymru/media/slzhas01/sub-ld15101-em-w.pdf


 

 

3.1 SL(6)200 - Rheoliadau Diogelu Iechyd (Cyfyngiadau Coronafeirws) (Rhif 5) 

(Cymru) (Diwygio) (Rhif 10) 2022  

 (Tudalennau 2 - 3) 

Rheoliadau 

Memorandwm Esboniadol 

 

Dogfennau atodol: 

LJC(6)-14-22 - Papur 2 - Adroddiad drafft 

4 Offerynnau sy'n codi materion i gyflwyno adroddiad arnynt i'r 

Senedd o dan Reol Sefydlog 21.2 neu 21.3 – trafodwyd yn 

flaenorol 

13.40-13.45   

 

4.1 SL(6)188 - Rheoliadau'r Gwasanaeth Iechyd Gwladol (Ffioedd Ymwelwyr 

Tramor) (Diwygio) (Rhif 2) (Cymru) 2022 

 (Tudalennau 4 - 6)  

Dogfennau atodol: 

LJC(6)-14-22 - Papur 3 - Adroddiad 

LJC(6)-14-22 - Papur 4 - Ymateb Llywodraeth Cymru 

5 Cytundeb Cysylltiadau Rhyngsefydliadol 

13.45-13.50   

 

5.1 Gohebiaeth gan Weinidog yr Economi: Polisi porthladdoedd rhydd yng 

Nghymru 

 (Tudalennau 7 - 11)  

Dogfennau atodol: 

LJC(6)-14-22 - Papur 5 - Llythyr gan Weinidog yr Economi, 12 Mai 2022 

LJC(6)-14-22 - Papur 6 – Datganiad i'r wasg 

LJC(6)-14-22 - Papur 7 - Datganiad ysgrifenedig gan Weinidog yr Economi, 

12 Mai 2022 

https://senedd.cymru/media/masjskyt/sub-ld15106-w.pdf
https://senedd.cymru/media/vnsfo12q/sub-ld15106-em-w.pdf


 

 

5.2 Gohebiaeth gan y Gweinidog Cyllid a Llywodraeth Leol: Cytundeb Cysylltiadau 

Rhyng-sefydliadol - Grŵp Rhyng-weinidogol (GRW) ar gyfer Tai, Llywodraeth 

Leol a Chymunedau 

 (Tudalennau 12 - 14)  

Dogfennau atodol: 

LJC(6)-14-22 - Papur 8 - Llythyr gan y Gweinidog Cyllid a Llywodraeth Leol, 

12 Mai 2022 

LJC(6)-14-22 - Papur 9 - Datganiad Ysgrifenedig gan y Gweinidog Newid 

Hinsawdd, 12 Mai 2022 

6 Papurau i'w nodi 

13.50-13.55   

 

6.1 Gohebiaeth gan y Llywydd at Arweinydd a Chyd-gadeirydd Dirprwyaeth y DU 

i Gynulliad Partneriaeth Seneddol y DU a'r UE: Cynulliad Partneriaeth 

Seneddol y DU yr UE, Brwsel 12-13 Mai 2022 

 (Tudalennau 15 - 16)  

Dogfennau atodol: 

LJC(6)-14-22 - Papur 10 - Llythyr gan y Llywydd at Arweinydd a Chyd-

gadeirydd Dirprwyaeth y DU i Gynulliad Partneriaeth Seneddol y DU a’r UE, 27 

Ebrill 2022 

LJC(6)-14-22 - Papur 11 - Llythyr gan Arweinydd a Chyd-gadeirydd 

Dirprwyaeth y DU i Gynulliad Partneriaeth Seneddol y DU a’r UE at y Llywydd, 

8 Ebrill 2022 [Saesneg yn unig] 

6.2 Gohebiaeth gan y Gweinidog Iechyd a Gwasanaethau Cymdeithasol: 

Memoranda Cydsyniad Deddfwriaethol Atodol Llywodraeth Cymru 

(Memorandwm Rhif 4) ar y Bil Iechyd a Gofal 

 (Tudalennau 17 - 19)  

Dogfennau atodol: 

LJC(6)-14-22 - Papur 12 - Llythyr gan y Gweinidog Iechyd a Gwasanaethau 

Cymdeithasol at Gadeirydd y Pwyllgor Deddfwriaeth, Cyfiawnder a 

Chyfansoddiad, 9 Mai 2022 



 

 

LJC(6)-14-22 - Papur 13 - Llythyr gan y Gweinidog Iechyd a Gwasanaethau 

Cymdeithasol at Gadeirydd y Pwyllgor Iechyd a Gofal Cymdeithasol, 9 Mai 

2022 

6.3 Gohebiaeth gan Gadeirydd y Pwyllgor Newid Hinsawdd, Amgylchedd a 

Seilwaith i’r Gweinidog Newid Hinsawdd: Eithriad i Ddeddf Marchnad Fewnol 

y DU ar gyfer plastigau untro 

 (Tudalennau 20 - 25)  

Dogfennau atodol: 

LJC(6)-14-22 - Papur 14 - Llythyr gan Gadeirydd y Pwyllgor Newid 

Hinsawdd, Amgylchedd a Seilwaith at y Gweinidog Newid Hinsawdd, 10 Mai 

2022 

LJC(6)-14-22 - Papur 15 - Llythyr oddi wrth y Gweinidog Materion Gwledig a 

Gogledd Cymru, a’r Trefnydd, 28 Mawrth 2022 

6.4 Gohebiaeth gan y Gweinidog Cyllid a Llywodraeth Leol: Bil Deddfau Trethi 

Cymru etc. (Pŵer i Addasu) 

 (Tudalennau 26 - 36)  

Dogfennau atodol: 

LJC(6)-14-22 - Papur 16 - Llythyr gan y Gweinidog Cyllid a Llywodraeth Leol 

at Gadeirydd y Pwyllgor Deddfwriaeth, Cyfiawnder a’r Cyfansoddiad, 11 Mai 

2022 

LJC(6)-14-22 - Papur 17 - Llythyr gan y Gweinidog Cyllid a Llywodraeth Leol 

at Gadeirydd y Pwyllgor Cyllid, 11 Mai 2022 

6.5 Gohebiaeth gan y Dirprwy Weinidog Newid Hinsawdd: Sefydliad Rhyngwladol 

ar gyfer Cymhorthion Mordwyaeth Forol 

 (Tudalennau 37 - 38)  

Dogfennau atodol: 

LJC(6)-14-22 - Papur 18 - Llythyr gan y Dirprwy Weinidog Newid Hinsawdd, 

12 Mai 2022 

LJC(6)-14-22 - Papur 19 - Llythyr at y Prif Weinidog, 23 Mawrth 2022 



 

 

7 Cynnig o dan Reol Sefydlog 17.42 i benderfynu gwahardd y 

cyhoedd o weddill y cyfarfod 

13.55   

 

8 Araith y Frenhines 2022 

 (Tudalennau 39 - 43)  

Dogfennau atodol: 

LJC(6)-14-22 – Papur 20 – Papur briffio gan y Gwasanaeth Ymchwil 



 

 

 

Offerynnau Statudol sydd ag Adroddiadau Clir 

16 Mai 2022 

SL(6)198 – Rheoliadau Bwyd a Bwyd Anifeiliaid a Addaswyd 

yn Enetig (Awdurdodiadau) (Cymru) 2022 

Gweithdrefn: Gwneud Negyddol 

Mae'r fframwaith deddfwriaethol ar gyfer awdurdodi organebau a addaswyd yn enetig 

(“GMOs”) i’w defnyddio fel bwyd a bwyd anifeiliaid wedi'i gynnwys yng nghyfraith yr UE a 

ddargedwir (Rheoliad (CE) Rhif 1829/2003 ar Fwyd a Bwyd Anifeiliaid a Addaswyd yn Enetig). 

Mae awdurdodiadau yn ddilys am ddeng mlynedd. Ar ôl y cyfnod hwn, gall deiliaid 

awdurdodiad wneud cais i adnewyddu'r awdurdodiad ar gyfer marchnata parhaus.  

Mae’r Rheoliadau hyn yn awdurdodi rhoi naw o gynhyrchion bwyd a bwyd anifeiliaid ar y 

farchnad sy’n cynnwys GMOs neu sydd wedi’u cynhyrchu gan ddefnyddio GMOs. 

Rhiant-Ddeddf: Erthyglau 7(3), 9(2), 11, 19(3), 21(2), 23 a 35 o Reoliad (EC) Rhif 1829/2003 

Senedd Ewrop a’r Cyngor ar fwyd a bwyd anifeiliaid a addaswyd yn enetig 

Fe’u gwnaed ar: 25 Ebrill 2022 

Fe’u gosodwyd ar: 27 Ebrill 2022 

Yn dod i rym ar: 20 Mai 2022 

 

 

 

 

 

 

Tudalen y pecyn 1

Eitem 2

https://busnes.senedd.cymru/mgIssueHistoryHome.aspx?IId=39256
https://busnes.senedd.cymru/mgIssueHistoryHome.aspx?IId=39256


   
 

 

SL(6)200 – Rheoliadau Diogelu Iechyd (Cyfyngiadau 

Coronafeirws) (Rhif 5) (Cymru) (Diwygio) (Rhif 10) 

2022 

Cefndir a diben 

Mae’r Rheoliadau hyn yn diwygio Rheoliadau Diogelu Iechyd (Cyfyngiadau Coronafeirws) 

(Rhif 5) (Cymru) 2020 (O.S. 2020/1609 (Cy. 335)) (“y prif Reoliadau”) i ddarparu eu bod yn 

dod i ben ar ddiwedd y diwrnod ar 30 Mai 2022 (yn hytrach na 9 Mai 2022).  

Effaith ymarferol y Rheoliadau hyn yw bod y gofyniad (yn rheoliad 20) i wisgo gorchudd 

wyneb mewn mangreoedd iechyd a gofal cymdeithasol yn parhau. 

Fel y’u diwygir gan y Rheoliadau hyn, mae’r prif Reoliadau yn parhau i ddarparu nad oes 

unrhyw lefel rhybudd yn gymwys i Gymru. Mae hyn yn golygu nad yw’r un o’r cyfyngiadau a’r 

gofynion yn Atodlenni 1 i 4 i’r prif Reoliadau yn gymwys.   

Gweithdrefn 

Gwneud cadarnhaol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd.  

Rhaid i’r Senedd gymeradwyo'r Rheoliadau o fewn 28 diwrnod (ac eithrio unrhyw ddiwrnodau 

pan fo’r Senedd: (i) wedi’i diddymu neu (ii) ar doriad am fwy na phedwar diwrnod) i'r dyddiad 

y’u gwnaed er mwyn iddynt barhau i gael effaith. 

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â'r offeryn hwn. 

Rhinweddau: craffu  

Nodwyd y ddau bwynt a ganlyn i gyflwyno adroddiad arnynt o dan Reol Sefydlog 21.3 mewn 

perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei 

fod yn codi materion polisi cyhoeddus sy’n debyg o fod o ddiddordeb i’r Senedd 

Nodwn gyfiawnhad Llywodraeth Cymru dros unrhyw ymyrraeth bosibl â hawliau dynol. Yn 

benodol, nodwn y paragraffau a ganlyn yn y Memorandwm Esboniadol: 

Er bod y prif Reoliadau, fel y’u diwygir gan y Rheoliadau hyn, yn cyffwrdd â hawliau 

unigol o dan Ddeddf Hawliau Dynol 1998 a’r Confensiwn Ewropeaidd ar Hawliau 

Dynol, mae’r Llywodraeth o’r farn bod modd eu cyfiawnhau er mwyn atal lledaeniad 

clefydau heintus a/neu fod hawl i wneud yr ymyriad ar y sail ei fod yn ceisio cyflawni 

Tudalen y pecyn 2

Eitem 3.1

https://busnes.senedd.cymru/mgIssueHistoryHome.aspx?IId=39302
https://busnes.senedd.cymru/mgIssueHistoryHome.aspx?IId=39302
https://busnes.senedd.cymru/mgIssueHistoryHome.aspx?IId=39302


   
 

 

nod dilys, sef diogelu iechyd y cyhoedd. Mae’r Llywodraeth hefyd o’r farn eu bod 

yngymesur. 

 

Mae’r prif Reoliadau yn cyffwrdd ag Erthygl 5 (yr hawl i ryddid), Erthygl 8 (yr hawl i 

barch at fywyd preifat a theuluol), Erthygl 9 (yr hawl i ryddid mynegiant, cydwybod a 

chrefydd), Erthygl 11 (yr hawl i ymgynnull ac ymgysylltu’n rhydd ag eraill) ac Erthygl 1 

o’r Protocol Cyntaf (diogelu eiddo), neu maent o bryd i’w gilydd wedi cyffwrdd â’r 

erthyglau hyn. 

 

Mae pob un o’r rhain yn hawliau amodol, sy’n caniatáu i Weinidogion Cymru ymyrryd 

ag arfer yr hawliau os oes angen gwneud hynny mewn cymdeithas ddemocrataidd er 

budd diogelwch y cyhoedd neu er mwyn diogelu iechyd.  Rhaid cyfiawnhau’r holl 

gyfyngiadau a gofynion ar y sail mai eu bwriad yw cyflawni nod dilys, sef diogelu 

iechyd y cyhoedd, a’u bod yn gymesur â’r nod hwnnw.  Rhaid hefyd cydbwyso unrhyw 

ymyrraeth â’r hawliau hyn â rhwymedigaethau cadarnhaol y wladwriaeth o dan 

Erthygl 2 (yr hawl i fywyd). Mae estyn gofynion penodol o dan y prif Reoliadau drwy’r 

Rheoliadau hyn yn ymateb cymesur i ledaeniad y coronafeirws.  Mae'n cydbwyso'r 

angen i gynnal ymateb priodol i'r bygythiad a achosir gan y coronafeirws yn erbyn 

hawliau unigolion a busnesau, mewn modd sy'n parhau'n gymesur â'r angen i reoli 

cyfradd trosglwyddiadau’r coronafeirws, gan ystyried y dystiolaeth wyddonol.”  

2. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei 

fod yn codi materion polisi cyhoeddus sy’n debyg o fod o ddiddordeb i’r Senedd 

Nodwn na chynhaliwyd ymgynghoriad ffurfiol ar y Rheoliadau hyn. Yn benodol, nodwn y 

paragraff a ganlyn yn y Memorandwm Esboniadol: 

Oherwydd y bygythiad parhaus sy’n deillio o’r coronafeirws a’r angen am ymateb 

iechyd y cyhoedd cymesur a phrydlon, ni chynhaliwyd unrhyw ymgynghoriad 

cyhoeddus mewn perthynas â’r Rheoliadau hyn. Fodd bynnag, ymgysylltwyd ag 

amrywiol randdeiliaid.” 

Ymateb Llywodraeth Cymru  

Nid oes angen ymateb gan Lywodraeth Cymru. 

 

Cynghorwyr Cyfreithiol 

Y Pwyllgor Deddfwriaeth, Cyfiawnder a’r Cyfansoddiad 

11 Mai 2022 

 

 

Tudalen y pecyn 3



   
 

 

SL(6)188 – Rheoliadau'r Gwasanaeth Iechyd Gwladol 

(Ffioedd Ymwelwyr Tramor) (Diwygio) (Rhif 2) 

(Cymru) 2022 

Cefndir a diben 

Mae Rheoliadau’r Gwasanaeth Iechyd Gwladol (Ffioedd Ymwelwyr Tramor) (Diwygio) (Rhif 2) 

(Cymru) 2022 yn caniatáu i Fyrddau Iechyd Lleol ac Ymddiriedolaethau’r GIG yng Nghymru 

godi ac adennill ffioedd am wasanaethau perthnasol a ddarperir i ymwelwyr tramor nad 

ydynt yn preswylio fel arfer yn y Deyrnas Unedig, oni bai bod yr ymwelydd tramor, neu'r 

gwasanaeth y mae’n ei gael, yn destun esemptiad rhag ffioedd. 

Mae'r Rheoliadau hyn yn diwygio'r Prif Reoliadau i ddarparu esemptiadau rhag codi ffioedd 

mewn perthynas ag ymwelwyr tramor sy’n bresennol yn gyfreithlon yn y Deyrnas Unedig ond 

sy’n preswylio fel arfer yn Wcráin, yn ogystal ag esemptiadau ar gyfer aelodau o’u teulu, 

cymdeithion awdurdodedig a phlant awdurdodedig. 

Mae'r Rheoliadau hyn yn darparu, o ran ffioedd yr aed iddynt rhwng 24 Chwefror 2022 (y 

dyddiad y dechreuodd ymosodiad llawn Rwsia ar Wcráin) a'r dyddiad y daw'r Rheoliadau hyn 

i rym, mewn cysylltiad â’r ymwelwyr tramor hynny: 

▪ os nad ydynt wedi eu codi eto, na chaniateir eu codi,  

▪ os ydynt wedi eu codi, na chaniateir eu hadennill, neu  

▪ os ydynt wedi eu talu, fod rhaid eu had-dalu. 

Mae’r Rheoliadau hyn yn destun adolygiad gan Weinidogion Cymru cyn 1 Hydref 2022.  

Gweithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd.  

Gall y Senedd ddirymu'r Rheoliadau o fewn 40 diwrnod (ac eithrio unrhyw ddyddiau pan fo’r 

Senedd: (i) wedi’i diddymu neu (ii) mewn cyfnod o doriad am fwy na phedwar diwrnod) i'r 

dyddiad y’u gosodwyd gerbron y Senedd. 

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 

perthynas â’r offeryn hwn. 

  

Tudalen y pecyn 4

Rhinweddau: craffu  

Nodir y pwynt a ganlyn i gyflwyno adroddiad arno o dan Reol Sefydlog 21.3 mewn perthynas 

â'r offeryn hwn: 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 

yn codi materion polisi cyhoeddus sy’n debyg o fod o ddiddordeb i’r Senedd 

Nodwn y torrir y confensiwn 21 diwrnod (h.y. y confensiwn y dylai 21 diwrnod fod rhwng y 

dyddiad y gosodir offeryn “gwneud negyddol” gerbron y Senedd a'r dyddiad y daw'r offeryn 

i rym), a'r esboniad am dorri’r rheol a ddarparwyd gan Eluned Morgan AS, y Gweinidog 

Iechyd a Gwasanaethau Cymdeithasol, mewn llythyr at y Llywydd, dyddiedig 30 Mawrth 

2022.  

Yn benodol, nodwn y canlynol yn y llythyr: 

“Cafodd Rheoliadau 2022 eu gwneud a’u gosod cyn gynted ag yr oedd yn ymarferol ar 

ôl i ddrafft terfynol yr OS ar gyfer diwygio Rheoliadau Codi Tâl Lloegr gael ei rannu gan 

yr Adran Iechyd a Gofal Cymdeithasol yng nghanol mis Mawrth. Mae Rheoliadau 2022 

Cymru wedi’u gwneud yn ddibynnol ar reoliadau Loegr fel bod yr un eithriadau yn 

berthnasol yng Nghymru ac o ganlyniad i natur frys y sefyllfa, mae’n ofynnol i Reoliadau 

Cymru ddod i rym lai na 21 diwrnod ar ôl eu gwneud. 

Os cedwir at y confensiwn 21 diwrnod, mae risg y bydd ffoaduriaid o Wcráin sy’n dod i 

Gymru yn gorfod talu ffioedd y GIG am driniaeth, ond y bydd y sefyllfa yn Lloegr yn fwy 

ffafriol gan y bydd eithriad cyfreithiol ar waith yno eisoes. Bydd hyn yn arwain at sefyllfa 

o anghydraddoldeb annerbyniol rhwng ffoaduriaid o Wcráin yng Nghymru a’r rheini dros 

y ffin yn Lloegr ar adeg o argyfwng dyngarol." 

Fodd bynnag, mae’n aneglur pam y bu’n rhaid i Lywodraeth Cymru aros am y rheoliadau 

cyfatebol yn Lloegr. A allai Llywodraeth Cymru fod wedi bwrw ymlaen â’r polisi sy’n gywir i 

Gymru, waeth beth yw’r safbwynt yn Lloegr? 

Ymateb Llywodraeth Cymru  

Mae angen ymateb gan Lywodraeth Cymru. 

Trafodaeth y Pwyllgor 

Trafododd y Pwyllgor yr offeryn yn ei gyfarfod ar 25 Ebrill 2022 ac mae'n cyflwyno adroddiad 

i'r Senedd yn unol â'r pwynt adrodd uchod. 

 

Tudalen y pecyn 5

Ymateb y Llywodraeth: Rheoliadau’r Gwasanaeth Iechyd Gwladol (Ffioedd 

Ymwelwyr Tramor) (Diwygio) (Rhif 2) (Cymru) 2022 
 

Pwynt Craffu ar Rinweddau 1: Polisi Llywodraeth Cymru oedd sicrhau cysondeb 

cyffredinol â’r sefyllfa bolisi a fabwysiadwyd gan Lywodraeth y DU, er mwyn sicrhau 

mynediad cyfartal at ofal iechyd i ffoaduriaid o Wcráin yn y ddwy wlad. O ganlyniad, 

roedd angen gweld rheoliadau drafft Llywodraeth y DU cyn bwrw ymlaen â’n rhai ni. 

Yn dilyn ein hadolygiad o reoliadau drafft Llywodraeth y DU, roedd swyddogion 

Llywodraeth Cymru mewn sefyllfa well wedyn i lunio set o reoliadau a oedd yn 

cyflawni’r amcan polisi, yn ddarostyngedig i rai mân wahaniaethau a oedd yn ofynnol 

er mwyn sicrhau cysondeb â’r dirwedd gyfreithiol bresennol ar gyfer ffioedd gofal 

iechyd yng Nghymru. 

Dylid nodi hefyd, er bod ein rheoliadau ni wedi eu gweithredu ychydig yn hwyrach nag 

yn Lloegr, eu bod yn gymwys o’r un dyddiad, hynny yw, o ddechrau’r gwrthdaro (24 

Chwefror 2022). Felly, byddai unrhyw berson a gyrhaeddodd y DU yn gyfreithlon o 

Wcráin yn ystod y cyfnod hwnnw yn dal i fod yn esempt rhag ffioedd ac felly ni fyddent 

o dan anfantais o gymharu â’r sefyllfa yn Lloegr. 

Tudalen y pecyn 6



Vaughan Gething AS/MS 
Gweinidog yr Economi 
Minister for Economy 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Vaughan.Gething@llyw.cymru 
                Correspondence.Vaughan.Gething@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
 
 
 
 
 
Huw Irranca-Davies AS 
Cadeirydd, Y Pwyllgor Deddfwriaeth, Cyfiawnder a’r Cyfansoddiad (LJCC) 
SeneddLJC@senedd.wales 
 

12 Mai 2022 
 
Annwyl Huw, 
 
I gydnabod y Cytundeb Cysylltiadau Rhyngsefydliadol, rhwng y Senedd a Llywodraeth 
Cymru, ysgrifennaf i hysbysu'r Pwyllgor Cyfiawnder Cymdeithasol ac Adfywio Lleol am 
gytundeb ffurfiol a wnaed rhwng Llywodraeth Cymru a Llywodraeth y DU mewn perthynas â 
pholisi Porthladdoedd Rhydd yng Nghymru. 
 
Amgaeaf gopi o'r datganiad i'r wasg ar y cyd a gyhoeddwyd ar 12 Mai 2022, yn Nogfen 1. 
 
Cofiwch fy mod hefyd yn bwriadu gosod Datganiad Ysgrifenedig ynghylch Porthladd/oedd 
Rhydd, gan fod hwn yn bolisi gan Lywodraeth y DU y mae Gweinidogion Cymru wedi 
cydsynio iddo.  
 
Yn gywir, 

 
Vaughan Gething AS/MS 
Gweinidog yr Economi 
Minister for Economy 

Llywodraeth Cymru a Llywodraeth y DU yn cytuno ynghylch sefydlu 
Porthladdoedd Rhydd yng Nghymru 

 
Mae Llywodraeth Cymru a Llywodraeth y DU wedi dod i gytundeb mewn perthynas â 
sefydlu Porthladdoedd Rhydd yng Nghymru, mae Gweinidog yr Economi, Vaughan 
Gething, wedi cadarnhau.  
 
Mae Gweinidogion Cymru wedi cytuno i gefnogi polisïau Porthladdoedd Rhydd yng 
Nghymru ar ôl i Lywodraeth y DU gytuno i ofynion gan Lywodraeth Cymru fod 
Gweinidogion y DU yn darparu o leiaf £26 miliwn o gyllid cychwynnol, nad oes angen 
ei ad-dalu, ar gyfer unrhyw Borthladd Rhydd sy’n cael ei sefydlu yng Nghymru, sy’n 
cyfateb i’r hyn sy’n cael ei gynnig i Borthladdoedd Rhydd yn Lloegr. 
 
Mae Llywodraeth y DU hefyd wedi cytuno i nifer o ofynion eraill, gan gynnwys 
gofyniad y bydd y ddwy Lywodraeth yn gweithio mewn partneriaeth gydradd i sefydlu 
unrhyw Borthladdoedd Rhydd yng Nghymru. 
 
Hefyd, mae’r ddwy Lywodraeth wedi penderfynu mai dim ond os gellir dangos yn glir  
y bydd yn gweithredu mewn ffordd sy’n cyd-fynd â pholisïau Llywodraeth Cymru ar 
waith teg a chynaliadwyedd amgylcheddol, gan gynnwys ymrwymiad Cymru i fod yn 
wlad carbon sero-net, y bydd Porthladd Rhydd yn cael ei sefydlu. 
 
Dywedodd Gweinidog yr Economi, Vaughan Gething: 
 

“Yn dilyn cryn drafod rhwng ein Llywodraethau, mae’n bleser gen i ddweud 
ein bod wedi llwyddo i gytuno â Gweinidogion y DU mewn perthynas â sefydlu 
Porthladdoedd Rhydd yng Nghymru. Rydyn ni wedi sicrhau cytundeb sy’n deg 
i Gymru, ac sy’n parchu cyfrifoldebau Llywodraeth Cymru mewn meysydd 
polisi sydd wedi cael eu datganoli.   
 
“Fodd bynnag, rydyn ni wedi’i wneud yn glir i Lywodraeth y DU mai dim ond 
os gellir dangos, gan ddefnyddio tystiolaeth a dadansoddiadau cadarn, y bydd 
yn cefnogi ein hagenda gwaith teg ac yn cyflawni manteision cynaliadwy ar 
gyfer Cymru yn y tymor hir, a gwerth am arian ar gyfer trethdalwyr Cymru, y 
bydd Porthladd Rhydd yn cael ei sefydlu. 
 
“Rwyf wir yn gobeithio y bydd bodlonrwydd y DU i weithio gyda Llywodraeth 
Cymru ar Borthladdoedd Rhydd mewn partneriaeth gydradd yn darparu model 
cadarnhaol er gyfer cydweithredu rhwng ein Llywodraethau ar fentrau eraill yn 
y dyfodol.” 

 
Dywedodd Ysgrifennydd Gwladol Llywodraeth y DU dros Ffyniant Bro, Tai a 
Chymunedau, Michael Gove:  
 

“Rwyf wrth fy modd mai Cymru yw'r ardal ddiweddaraf i elwa ar Borthladd 
Rhydd newydd. 
 
“Bydd agenda Porthladdoedd Rhydd uchelgeisiol Llywodraeth y DU yn helpu i 
sicrhau ffyniant ar gyfer ein cymunedau arfordirol ac yn creu cyfleoedd 
newydd ar gyfer pobl ledled y wlad.  

“Gyda Llywodraeth Cymru, rwy’n edrych ymlaen at weld cynigion arloesol sy’n 
dangos manteision amlwg ar gyfer pobl Cymru.” 

 
 
Yn ogystal mae Gweinidogion Cymru a Gweinidogion y DU wedi cytuno ar y 
canlynol: 
 

 Bydd Llywodraeth y DU yn darparu cymhellion treth ar gyfer Porthladdoedd 
Rhydd yng Nghymru, sy’n cyfateb i gymhellion mewn mannau eraill yn y 
Deyrnas Unedig, ar gyfer y trethi a gedwir yn ôl sydd wedi cael eu neilltuo i 
hyrwyddo’r amcanion polisi. Bydd Llywodraeth Cymru yn cynllunio rhyddhad o 
drethi lleol a threthi datganoledig (Ardrethi Annomestig a Threth Trafodiadau 
Tir) i gefnogi’r amcanion polisi.  
 

 Bydd y ddwy Lywodraeth yn parhau i fod yn agored i’r posibilrwydd o 
Borthladd Rhydd aml-safle yng Nghymru. I gydnabod daearyddiaeth 
economaidd unigryw Cymru ac uchelgeisiau Llywodraeth Cymru ar gyfer 
datblygu economaidd yng Nghymru, mae Llywodraeth y DU yn fodlon llacio’r 
terfyn o 45 km ar gyfer ffiniau Porthladd Rhydd aml-safle, os oes achos digon 
cryf dros wneud hynny.  
 

 Bydd y ddwy Lywodraeth yn parhau i fod yn agored i’r posibilrwydd o ganiatáu 
mwy nag un Porthladd Rhydd yng Nghymru, os cyflwynir achos busnes digon 
cryf iddynt. 

 
Yn yr un modd â Phorthladdoedd Rhydd yn Lloegr, bydd proses gystadleuol deg ac 
agored yn cael ei defnyddio i benderfynu lle y dylid gweithredu’r polisi yng Nghymru. 
Bydd y ddwy Lywodraeth yn gweithio gyda’i gilydd i gydlunio’r broses ar gyfer dewis 
safleoedd i fod yn Borthladd Rhydd, a bydd barn y ddwy yn gydraddol yn yr holl 
benderfyniadau yn ystod y broses weithredu. Mae hyn yn cynnwys y penderfyniad 
terfynol ynghylch dewis y safle.   
 
Mae’r ddwy Lywodraeth wedi dechrau’r broses o ddylunio’r prosbectws cynnig ar 
gyfer y gystadleuaeth, a bydd rhagor o fanylion ynghylch amserlen y camau nesaf yn 
cael eu cyhoeddi maes o law. 
 
DIWEDD 

LYWODRAETH CYMRU 
 

 

TEITL 

 

Diweddariad ar Bolisi Porthladdoedd Rhydd yng Nghymru 

DYDDIAD  12 Mai 2022 

GAN Vaughan Gething AS, Gweinidog yr Economi  

 

 
Mae’n bleser gennyf gyhoeddi bod Llywodraeth Cymru a Llywodraeth y DU wedi dod i 
gytundeb mewn perthynas â sefydlu Polisi Porthladdoedd Rhydd yng Nghymru.  
 
Mae’r cytundeb rydym wedi’i wneud yn deg i Gymru, ac yn parchu cyfrifoldebau Llywodraeth 
Cymru mewn meysydd polisi datganoledig – ac mae’n dilyn cryn drafod rhwng ein 
Llywodraethau. 
 

Cytunodd Llywodraeth y DU i nifer o ofynion gan Lywodraeth Cymru, gan gynnwys y canlynol: 

 Bydd Gweinidogion y DU yn darparu o leiaf £26 miliwn o gyllid cychwynnol, nad oes 
angen ei ad-dalu, ar gyfer unrhyw Borthladd Rhydd sy’n cael ei sefydlu yng Nghymru, 
sy’n cyfateb i’r hyn sy’n cael ei gynnig i Borthladdoedd Rhydd yn Lloegr; 
 

 Bydd y ddwy Lywodraeth yn gweithio mewn partneriaeth gydradd i sefydlu unrhyw 
Borthladdoedd Rhydd yng Nghymru; 
 

 Dim ond os gellir dangos yn glir y bydd yn gweithredu mewn ffordd sy’n cyd-fynd â 
pholisïau Llywodraeth Cymru ar waith teg a chynaliadwyedd amgylcheddol, gan 
gynnwys ymrwymiad Cymru i fod yn wlad carbon sero-net, y bydd Porthladd Rhydd yn 
cael ei sefydlu. 

 
Bydd Aelodau o’r Senedd yn gwybod o’m datganiad blaenorol dyddiedig 15 Gorffennaf 2021 
fod y rhain yn adlewyrchu’r amodau hynny a gafodd eu hamlinellu yn ein llythyr at Lywodraeth 
y DU ym mis Chwefror 2021, sef: 

 “Bod penderfyniadau’n cael eu gwneud rhwng Llywodraeth Cymru a Llywodraeth y DU 
ar y cyd – gan gynnwys pennu’r meini prawf ar gyfer cynigion, asesu cynigion ac rhoi 
statws Porthladd Rhydd. 

 

 Amodoldeb – i sicrhau bod y broses o gyflwyno Porthladdoedd Rhydd yn adlewyrchu 
gwerthoedd a blaenoriaethau Gweinidogion Cymru, yn benodol mewn perthynas â 
safonau amgylcheddol, gwaith teg a phartneriaeth gymdeithasol. Tudalen y pecyn 10



 2 

 

 Setliad cyllid teg – nad yw naill ai yn rhoi Porthladdoedd Rhydd yng Nghymru o dan 
anfantais nac yn ei gwneud yn ofynnol inni ailgyfeirio miliynau o bunnoedd o 
flaenoriaethau eraill. Ar gyfartaledd, disgwylir i Borthladdoedd Rhydd yn Lloegr 
dderbyn cymorth ariannol uniongyrchol gwerth £25 miliwn yr un.” 

 
Yn ogystal mae Gweinidogion Cymru a Gweinidogion y DU wedi cytuno ar y canlynol: 

 Bydd Llywodraeth y DU yn darparu cymhellion treth ar gyfer Porthladdoedd Rhydd yng 
Nghymru, sy’n cyfateb i gymhellion mewn mannau eraill yn y Deyrnas Unedig, ar gyfer 
y trethi a gedwir yn ôl sydd wedi cael eu neilltuo i hyrwyddo’r amcanion polisi. Bydd 
Llywodraeth Cymru yn cynllunio rhyddhad o drethi lleol a threthi datganoledig (Ardrethi 
Annomestig a Threth Trafodiadau Tir) i gefnogi’r amcanion polisi.  
 

 Bydd y ddwy Lywodraeth yn parhau i fod yn agored i’r posibilrwydd o Borthladd Rhydd 
aml-safle yng Nghymru. I gydnabod daearyddiaeth economaidd unigryw Cymru ac 
uchelgeisiau Llywodraeth Cymru ar gyfer datblygu economaidd yng Nghymru, mae 
Llywodraeth y DU yn fodlon llacio’r terfyn o 45 km ar gyfer ffiniau Porthladd Rhydd aml-
safle, os oes achos digon cryf dros wneud hynny.  
 

 Bydd y ddwy Lywodraeth yn parhau i fod yn agored i’r posibilrwydd o ganiatáu mwy 
nag un Porthladd Rhydd yng Nghymru, os cyflwynir achos busnes digon cryf iddynt. 

 
Yn yr un modd â Phorthladdoedd Rhydd yn Lloegr, bydd proses gystadleuol deg ac agored 
yn cael ei defnyddio i benderfynu lle y dylid gweithredu’r polisi yng Nghymru. Bydd y ddwy 
Lywodraeth yn gweithio gyda’i gilydd i gydlunio’r broses ar gyfer dewis safleoedd i fod yn 
Borthladd Rhydd, a bydd barn y ddwy yn gydraddol yn yr holl benderfyniadau yn ystod y 
broses weithredu. Mae hyn yn cynnwys y penderfyniad terfynol ynghylch dewis y safle.  
 

Mae’r ddwy Lywodraeth wedi dechrau’r broses o ddylunio’r prosbectws cynnig ar gyfer y 
gystadleuaeth, a bydd rhagor o fanylion ynghylch amserlen y camau nesaf yn cael eu 
cyhoeddi maes o law. 
 
Rwyf wir yn gobeithio y bydd bodlonrwydd y DU i weithio gyda Llywodraeth Cymru ar 
Borthladdoedd Rhydd mewn partneriaeth gydradd yn darparu model cadarnhaol er gyfer 
cydweithredu rhwng ein Llywodraethau ar fentrau eraill yn y dyfodol. 

Rebecca Evans UG/MS 
A Gweinidog Cyllid a Llywodraeth Leol  
Y Gweinidog dros Gyllid a Llywodraeth Leol 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / Y Ganolfan Pwynt Cyswllt Cyntaf:  
0300 0604400 

                Correspondence.Rebecca.Evans@gov.cymru 
Gohebiaeth.Rebecca.Evans@llyw.cymru 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
Rydym yn croesawu derbyn gohebiaeth yn Gymraeg.  Bydd unrhyw ohebiaeth a dderbynnir yn Gymraeg yn cael ei hateb yn Gymraeg ac 
ni fydd gohebu yn Gymraeg yn arwain at oedi cyn ymateb.   

 
 
 
Ein cyf/Our ref:  RE/697/2022 
 

 

 
Huw Irranca-Davies AS  
Cadeirydd  
Y Pwyllgor Deddfwriaeth, Cyfiawnder a’r Cyfansoddiad  
Senedd Cymru  
 
SeneddLJC@senedd.wales 
 

12 Mai 2022 
 

 
Annwyl Huw, 
 
Cytundeb Cysylltiadau Rhyng-sefydliadol: Grŵp Rhyng-weinidogol (GRW) ar gyfer 
Tai, Llywodraeth Leol a Chymunedau 
 
Rwy'n ysgrifennu atoch yn unol â'r cytundeb cysylltiadau rhyng-sefydliadol i'ch hysbysu am 
gyfarfod cyntaf y Grŵp Rhyng-Weinidogol (GRW) ar gyfer Tai, Llywodraeth Leol a 
Chymunedau, a gynhelir ar 24 Mai.  
 
Bydd y GRW yn cael ei gadeirio gan yr Ysgrifennydd Gwladol dros Ffyniant Bro, Tai a 
Chymunedau. Bydd y Gweinidog Newid Hinsawdd a minnau'n cynrychioli Llywodraeth Cymru 
yn y cyfarfod.  
 
Yn y cyfarfod rhithwir hwn byddwn yn trafod dulliau gweithio’r GRW a Diogelwch Adeiladau.  
 
Byddaf yn rhoi'r wybodaeth ddiweddaraf ar ôl y cyfarfod. 
 
 
Yn gywir, 
 

 
 
Rebecca Evans AS/MS 
Y Gweinidog Cyllid a Llywodraeth Leol 
Y Gweinidog dros Gyllid a Llywodraeth Leol 

LYWODRAETH CYMRU 
 

 

TEITL  

 

Diweddariad ar ddiogelwcch adeiladau  

DYDDIAD  12 Mai 2022 

GAN Julie James AS, Y Gweinidog Newid Hinsawdd 

 

 
Er ein bod yn parhau i wneud popeth o fewn ein gallu i atgyweirio diffygion diogelwch 
adeiladau – heb i'r costau hyn ddisgyn ar lesddeiliaid – ac i ddiwygio cyfraith diogelwch 
adeiladau. Mae llawer o bethau y gall ein llywodraethau eu gwneud i wella diogelwch 
adeiladu ledled y DU.  
 
Yr oeddwn yn siomedig iawn pan gyhoeddodd yr Ysgrifennydd Gwladol dros Dai, Ffyniant 
Bro a Chymunedau Michael Gove addewid datblygwyr i Loegr yn unig y mis diwethaf.  
 
Mae Ysgrifennydd Cabinet Llywodraeth yr Alban dros Gyfiawnder Cymdeithasol, 
Llywodraeth Leol a Thai, Shona Robison a minnau wedi galw dro ar ôl tro ar Lywodraeth y 
DU i fabwysiadu ymagwedd y DU gyfan at yr addewid.  Byddai "addewid" yn y DU yn 
ymrwymo datblygwyr i atgyweirio adeiladau yr oeddent yn ymwneud â'u datblygu.  
 
Mae dull unochrog Llywodraeth y DU tuag at faterion diogelwch adeiladau yn ei gwneud yn 
anos sicrhau bod pob datblygwr yn cymryd ei gyfrifoldebau i gyfrannu tuag at gostau datrys 
problemau diogelwch adeiladau yng Nghymru o ddifrif.  
 
Mae'n llesteirio ein gallu i ddal datblygwyr a gweithgynhyrchwyr i gyfrif am drwsio eu 
camgymeriadau ac mae'n mynd yn groes i'r Adolygiad diweddar o Gysylltiadau 
Rhynglywodraethol. 
 
Mae hefyd yn creu mwy o ddryswch i breswylwyr ar adeg pan fo angen cysondeb ac 
eglurder arnynt.    
 
Codwyd y materion hyn yn uniongyrchol gyda'r Arglwydd Greenhalgh, y Gweinidog dros 
Ddiogelwch Adeiladau a Thân mewn cyfarfod yn gynharach y mis hwn. 
 
Dywedwyd wrtho fod cyfle ar hyn o bryd i wneud i ddull yr Adran Tai, Ffyniant Bro a 
Chymunedau weithio i bob rhan o'r DU drwy lunio'r contractau cyfreithiol ar y cyd gyda 
datblygwyr.  Tudalen y pecyn 13

Mae'r Arglwydd Greenhalgh wedi ein sicrhau y byddai sail gyfreithiol addewid y datblygwr 
yn cael ei hymestyn a'i theilwra i gynnwys y Llywodraethau Datganoledig. 
 
Ers hynny, rydym wedi derbyn llythyr gan Michael Gove AS, yr Ysgrifennydd Gwladol dros 
Ffyniant Bro, Tai a Chymunedau a'r Gweinidog dros Gysylltiadau Rhynglywodraethol, yn 
rhoi sicrwydd o'r newydd o gydweithio.   
 
Er budd perchnogion tai, lesddeiliaid a thenantiaid Cymru, byddwn yn parhau i bwyso am y 
canlynol: 
 
1. Newid yn y llythyrau addewid gyda datblygwyr ac yn y cytundebau cyfreithiol manwl 
dilynol o "heb unrhyw ragfarn i wledydd eraill" i ymrwymiad cyfatebol a chymesur i hunan-
adfer ar draws y Deyrnas Unedig. 
2. Llywodraeth y DU i ymdrechu'n galetach i gyflwyno cynllun Yswiriant Indemniad 
Proffesiynol credadwy, fforddiadwy i'r DU gyfan eleni, ac i gomisiynu gwaith i gefnogi creu 
cynllun yswiriant cydymaith ar gyfer ardystio gwaith adfer sy'n cynnwys agweddau 
perthnasol ar ddiogelwch tân.  
3. Ein swyddogion i gysylltu'n uniongyrchol â datblygwyr a chyrff Cyllid y DU fel dull 
pragmatig o gynllunio anghenion Llywodraethau Datganoledig. 
4. Sicrwydd y bydd y Llywodraethau Datganoledig yn cael pob cefnogaeth i ymestyn 
cyflwyno'r Ardoll Diogelwch Adeiladu. 
5. Cymorth gan yr Ysgrifennydd Gwladol Gove i geisio cyllid cyfalaf ac adnoddau sylfaenol 
ychwanegol gan Drysorlys EM dros gyfnod yr Adolygiad o Wariant y DU. 
 
Bydd cyfarfod pedair gwlad diogelwch adeiladau yn cael ei gynnal yn ddiweddarach y mis 
hwn ac rwy'n gobeithio y bydd y canlyniad yn fwy cadarnhaol i'r miloedd lawer o bobl sy'n 
byw mewn adeiladau sydd â’r diffygion diogelwch a nodwyd. 

Syr Oliver Heald 

Arweinydd a Chyd-gadeirydd Dirprwyaeth y DU i Gynulliad Partneriaeth Seneddol y DU a’r UE 

Ty'r Cyffredin 

Llundain 

SW1A 0AA 

cc: Alun Davies AS, Aelod o'r Pwyllgor Deddfwriaeth, Cyfiawnder a’r Cyfansoddiad 

Sam Kurtz AS, Aelod o Bwyllgor yr Economi, Masnach a Materion Gwledig 

 

27 Ebrill 2022 

 

Annwyl Oliver 

 

Cynulliad Partneriaeth Seneddol y DU a’r UE, Brwsel 12-13 Mai 2022 

 

Diolch am eich llythyr dyddiedig 8 Ebrill ac am y gwahoddiad i anfon dau gynrychiolydd o’r Senedd 

i gyfarfod cyntaf y Cynulliad Partneriaeth Seneddol ar 12-13 Mai. Fel y gwyddoch, mae’r materion 

sydd i’w trafod gan y Cynulliad o bwys mawr i’r Senedd a’i Haelodau. Mae’r cyfle i fynd i’r cyfarfod 

cyntaf yn cael ei groesawu’n gynnes gennym.  

 

Y cynrychiolwyr o’r Senedd fydd yn bresennol yn y cyfarfod cyntaf yw Alun Davies AS, Aelod o'r 

Pwyllgor Deddfwriaeth, Cyfiawnder a’r Cyfansoddiad a Sam Kurtz AS, Aelod o Bwyllgor yr Economi, 

Masnach a Materion Gwledig.  

 

Byddem yn ddiolchgar pe gallech gadarnhau ai’r bwriad yw gwahodd y deddfwrfeydd 

datganoledig i gyfarfodydd yn y dyfodol fel mater o drefn, gan y bydd hyn o gymorth gyda’n 

trafodaethau mewnol. Rwy’n gwybod fod sgyrsiau parhaus hefyd am ymgysylltiad y deddfwrfeydd 

datganoledig yng ngwaith dirprwyaeth y DU ac rwy’n siŵr y bydd llawer i’w ennill o fanteisio i’r 

eithaf ar y cyfle i gryfhau gweithio a deialog rhyngseneddol. 

 

Dyma ddymuno’n dda i chi a dirprwyaeth y DU yn eich trafodaethau yn y cyfarfod cyntaf ac yn eich 

gwaith yn y dyfodol. 

 

Yn gywir, 

 

Elin Jones AS 

Y Llywydd 

aHouseof 
lffffll Commons 

The Rt Hon Elin Jones MS, Presiding Officer 
Senedd 
Cardiff Bay 
Cardiff CF99 1 SN 

8 April 2022 

Dear 
b·�, 

UK-EU Parliamentary Partnership Assembly: first meeting. Brussels 12-13 May 2022 

I am writing as the UK Co-Chair of the UK-EU Parliamentary Partnership Assembly (PPA) to 
invite the Senedd to send two elected representatives as observers to the inaugural meeting 
of the UK-EU Parliamentary Partnership Assembly. The meeting is to take place at the 
European Parliament in Brussels on Thursday 12 May (2.30pm to 6pm) and Friday 13 May 
(9.00am to 12.30pm). 

The draft agenda will be agreed and circulated at least 8 days before the meeting. It is likely 
to include exchanges of views on the state of play within the Partnership Council as well as on 
specific subjects such as the situation in Ukraine. Although the draft Rules of Procedure for 
the PPA do not include a right for your colleagues to participate in debates within the PPA, I 
am sure that it would be beneficial to all concerned for representatives from the Senedd to 
attend the working sessions. 

I have also secured a provision in the draft Rules of Procedure that PPA papers may be shared 
with those who attend its meetings. I will ensure that any such papers are communicated to 
you as soon as they are available for circulation. In addition, I would be very happy to offer 
you an opportunity to discuss the agenda with myseff and other members of the Bureau 
ahead of the meeting. The delegation staff will be in touch to make the necessary 
arrangements. 

Please could you confirm as soon as possible whether you wish to send observers to this 
meeting. 

I look forward to hearing from you. 

,--­

Rt Hon Sir Oliver Heald QC MP 
Leader and Co-Chair, United Kingdom Delegation to the 

UK-EU Parliamentary Partnership Assembly 
House of Commons 
London SWlA 0AA 
United Kingdom Tudalen y pecyn 16



Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Eluned.Morgan@llyw.cymru 
               Correspondence.Eluned.Morgan@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 
Huw Irranca-Davies AS 
Cadeirydd, y Pwyllgor Deddfwriaeth, Cyfiawnder a’r Cyfansoddiad 
Senedd Cymru 
Bae Caerdydd 
Caerdydd 
CF99 1SN 
 
 
 
 

9 Mai 2022  
Annwyl Huw,  
 
Diolch i chi am adroddiad y Pwyllgor Deddfwriaeth, Cyfiawnder a’r Cyfansoddiad a 
osodwyd ar 25 Ebrill mewn perthynas â’r Memorandwm Cydsyniad Deddfwriaethol 
Atodol (Memorandwm Rhif 4) ar y Bil Iechyd a Gofal. 
 
Rwy’n croesawu cydnabyddiaeth y Pwyllgor ynghylch y ffaith bod y Memorandwm 
Cydsyniad Deddfwriaethol Atodol wedi’i osod yn brydlon. Fodd bynnag, rwy’n 
gwerthfawrogi’r ffaith na lwyddwyd i sicrhau’r cyfnod craffu y byddai’n cael ei roi i’r 
Senedd yn arferol o ganlyniad i’r ffaith bod y gwelliant, yn ymwneud â delio’n fasnachol 
ag organau i'w trawsblannu dramor, wedi’i osod yn hwyr gan Lywodraeth y DU. Rwy’n 
llwyr gydnabod pwysigrwydd proses graffu lawn ac effeithiol gan y Senedd pan ofynnir 
iddi gytuno bod Senedd y DU yn deddfu ar ei rhan mewn meysydd sy’n effeithio ar 
Gymru. Fel y gallwch werthfawrogi, mae amserlen Seneddol y DU y tu hwnt i’n rheolaeth 
ni. Fodd bynnag, sicrheais fod y Memorandwm Cydsyniad Deddfwriaethol Atodol yn cael 
ei osod cyn gynted ag y medrwn er mwyn sicrhau cymaint o amser â phosibl i’w ystyried. 
 
Rwy’n anfon copi o’r llythyr hwn at Russell George AS, Cadeirydd y Pwyllgor Iechyd a 
Gofal Cymdeithasol. 
 
Yn gywir,  
 

 
Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Eluned.Morgan@llyw.cymru 
               Correspondence.Eluned.Morgan@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 
 
Russell George AS 
Cadeirydd, y Pwyllgor Iechyd a Gofal Cymdeithasol 
Senedd Cymru 
Bae Caerdydd 
Caerdydd 
CF99 1SN 
 
Drwy e-bost: SeneddIechyd@senedd.cymru 

 
 
 
 

9 Mai 2022  
 

Annwyl Russell,  
 
Diolch ichi am adroddiad y Pwyllgor Iechyd a Gofal Cymdeithasol a osodwyd ar 25 Ebrill 
mewn perthynas â’r Memorandwm Cydsyniad Deddfwriaethol Atodol (Memorandwm Rhif 
4) ar y Bil Iechyd a Gofal. 
 
Rwy’n gwerthfawrogi’r ffaith na lwyddwyd i sicrhau’r cyfnod craffu y byddai’n cael ei roi i’r 
Senedd yn arferol o ganlyniad i’r ffaith bod y gwelliant, yn ymwneud â delio’n fasnachol 
ag organau i'w trawsblannu dramor, wedi’i osod yn hwyr gan Lywodraeth y DU. Rwy’n 
llwyr gydnabod pwysigrwydd proses graffu lawn ac effeithiol gan y Senedd pan ofynnir 
iddi gytuno bod Senedd y DU yn deddfu ar ei rhan mewn meysydd sy’n effeithio ar 
Gymru. Fel y gallwch werthfawrogi, mae amserlen Seneddol y DU y tu hwnt i’n rheolaeth 
ni. Fodd bynnag, sicrheais fod y Memorandwm Cydsyniad Deddfwriaethol Atodol yn cael 
ei osod cyn gynted ag y medrwn er mwyn sicrhau cymaint o amser â phosibl i’w ystyried. 
 
Yn eich adroddiad, rydych yn datgan pryder ynghylch y ‘gorddefnydd’ ymddangosiadol o 
Gynigion Cydsyniad Deddfwriaethol ac y gallai hyn danseilio datganoli. Trafodwyd hyn yn 
ogystal yn y drafodaeth ar Gynigion Cydsyniad Deddfwriaethol ar 26 Ebrill. Deallaf y 
pryderon, ac yn wir, mae egwyddorion Prif Weinidog Cymru ar gyfer deddfu o fewn Biliau 
y DU yn nodi’n glir y dylem ddilyn yr egwyddor y dylai deddfwriaeth sylfaenol mewn 
meysydd datganoledig gael eu deddfu gan y Senedd. Fodd bynnag, mae’r egwyddorion 
hefyd yn cydnabod bod amgylchiadau, ac y bydd amgylchiadau, lle y mae’n synhwyrol ac 
yn fanteisiol, gyda chydsyniad y Senedd, i wneud cais am ddarpariaethau, a fyddai o 
fewn cymhwysedd deddfwriaethol y Senedd, ar gyfer Cymru o fewn Biliau Senedd y DU. 
Mae ein dull o weithredu ynghylch y Bil Iechyd a Gofal yn cyd-fynd â’r egwyddorion. 

Rwy’n anfon copi o’r llythyr hwn at Huw Irranca-Davies AS, Cadeirydd y Pwyllgor 
Deddfwriaeth, Cyfiawnder a’r Cyfansoddiad. 
 
Yn gywir  
 

 
Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

10 Mai 2022 

Annwyl Weinidog, 

Eithriad i Ddeddf Marchnad Fewnol y DU ar gyfer plastigau untro 

Rwy'n ysgrifennu yn dilyn llythyr y Gweinidog Materion Gwledig a Gogledd Cymru, a'r Trefnydd at y 

Pwyllgor Deddfwriaeth, Cyfiawnder a’r Cyfansoddiad, dyddiedig 28 Mawrth 2022, lle mae'n cyfeirio at 

benderfyniad Llywodraeth y DU i ganiatáu eithriad i Ddeddf Marchnad Fewnol y DU ar gyfer plastigau 

untro.  

O ystyried ein diddordeb parhaus yn y gwaharddiad arfaethedig ar blastigau untro, a'n galwadau 

parhaus am eglurder ar ganlyniad trafodaethau rhynglywodraethol ynghylch eithriad posibl i’r 

Ddeddf, rydym yn siomedig i beidio â bod wedi cael y wybodaeth ddiweddaraf gennych. I'r perwyl 

hwn, byddem yn ddiolchgar pe gallech roi sylw i'r cwestiynau a nodir yn y llythyr hwn.  

Deallwn y byddai'r eithriad wedi cael ei ystyried a'i gytuno yn unol â'r prosesau sefydledig a nodir yn y 

Fframwaith Cyffredin ar Adnoddau a Gwastraff ('y Fframwaith'). Nodwn nad yw'r Fframwaith wedi'i 

gyhoeddi eto ac nad yw ar gael ar gyfer craffu seneddol, ac y bu oedi parhaus o ran ei gyhoeddi. 

Rydym yn pryderu am y diffyg tryloywder yn y broses o wneud penderfyniadau, a'r ddibyniaeth ar 

ddarpar Fframwaith nad yw wedi’i gyhoeddi eto fel sail ar gyfer ystyried a chytuno ar yr eithriad. 

1. A allwch roi syniad pryd y bydd y darpar Fframwaith ar gyfer Adnoddau a Gwastraff ar gael i graffu 

arno ac egluro'r rheswm dros yr oedi parhaus cyn ei gyhoeddi? 

Pwyllgor Newid Hinsawdd,  
yr Amgylchedd a Seilwaith 
— 
Climate Change, Environment,  
and Infrastructure Committee 

Senedd Cymru 
Bae Caerdydd, Caerdydd, CF99 1SN 

SeneddHinsawdd@senedd.cymru 
senedd.cymru/SeneddHinsawdd 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddClimate@senedd.wales 

senedd.wales/SeneddClimate 
0300 200 6565  

Julie James AS 

Y Gweinidog Newid Hinsawdd 

 

Tudalen y pecyn 20

Eitem 6.3

mailto:SeneddHinsawdd@senedd.cymru
mailto:SeneddClimate@senedd.wales


 

 

2.   Er ein bod yn cydnabod bod y cais am yr eithriad wedi deillio o Lywodraeth yr Alban, mae'n 

ymddangos y bydd Llywodraeth Cymru yn dibynnu ar yr eithriad i fwrw ymlaen â'i chynigion i 

wahardd plastigau untro. A allwch gadarnhau bod hyn yn wir? 

3.   Yn absenoldeb y Fframwaith Cyffredin ar Adnoddau a Gwastraff, a allwch amlinellu'r prosesau ar 

gyfer ystyried a chytuno ar yr eithriad?  

Yn ei llythyr, mae'r Gweinidog Materion Gwledig a Gogledd Cymru, a'r Trefnydd yn cyfeirio at siom 

Llywodraeth Cymru ynghylch "natur gul yr eithriad".  

4. A allwch roi manylion am yr eithriad ac egluro ym mha ffordd y mae'n gulach nag yr oeddech chi 

a'ch gweinidog cyfatebol yn Llywodraeth yr Alban wedi gobeithio amdano?  

Mae’r broses ar gyfer ystyried eithriadau i Farchnad Fewnol y DU mewn meysydd Fframwaith 

Cyffredin yn nodi bod y pedair llywodraeth yn gallu defnyddio’r mecanwaith datrys anghydfodau o 

fewn y Fframwaith perthnasol os ydynt yn dymuno.  

5. A allwch egluro a ddefnyddiwyd y mecanwaith datrys anghydfodau gyda'r nod o sicrhau eithriadau 

ehangach? Os na, pam felly? 

6. A allwch egluro a fydd "natur gul yr eithriad" yn effeithio ar gwmpas y gwaharddiad arfaethedig ar 

blastigau untro yng Nghymru, ac os felly, sut y bydd yn effeithio arno? 

O dan y Ddeddf, mae angen cymeradwyaeth dau Dŷ Senedd y DU ar gyfer diwygiadau i'r atodlenni 

sy'n cynnwys eithriadau. Yr Ysgrifennydd Gwladol sy'n gyfrifol am sicrhau bod rheoliadau drafft yn 

cael eu rhoi gerbron Senedd y DU. Cyn gwneud rheoliadau, rhaid i'r Ysgrifennydd Gwladol ofyn am 

gydsyniad y gweinyddiaethau datganoledig.  

7. Pa drafodaethau ydych wedi'u cael gyda Llywodraeth y DU ynghylch amseriad rheoliadau drafft a 

fydd yn rhoi effaith i’r eithriad? 

8. A allwch gadarnhau y byddwch yn rhoi gwybod i'r Senedd pan gaiff y rheoliadau drafft eu gosod 

gerbron Senedd y DU? 

9. A allwch gadarnhau y byddwch yn ceisio barn y Senedd cyn penderfynu a ddylid rhoi cydsyniad i'r 

Ysgrifennydd Gwladol wneud y rheoliadau? Os felly, a allwch roi syniad pryd y mae hyn yn debygol o 

fod a pha broses rydych yn bwriadu ei dilyn?  

Ym mis Medi 2021, gwnaethoch ddweud wrthym y byddai ymateb Llywodraeth Cymru i'r 

ymgynghoriad ar y gwaharddiad arfaethedig ar blastigau untro, gan gynnwys y camau nesaf, yn cael 

ei gyhoeddi ym mis Hydref 2021. Eto, ym mis Rhagfyr 2021, gwnaethoch ddweud y byddai'r ymateb 

yn cael ei gyhoeddi ym mis Ionawr 2022. Nid yw’r ymateb wedi’i gyhoeddi eto.   

10. A allwch gadarnhau amseriad cyhoeddi'r ymateb ac egluro'r rheswm dros yr oedi parhaus? 

Byddwn yn ddiolchgar pe gallech ymateb i’r cwestiynau uchod cyn gynted â phosibl, ac erbyn 24 Mai 

fan bellaf. 

Rwy'n anfon copi o'r llythyr hwn at Huw Irranca-Davies AS, Cadeirydd y Pwyllgor Deddfwriaeth, 

Cyfiawnder a’r Cyfansoddiad. 

Yn gywir 

 

Llyr Gruffydd AS,  

Cadeirydd, y Pwyllgor Newid Hinsawdd, Yr Amgylchedd a Seilwaith 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 
 
 
 
 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lesley.Griffiths@llyw.cymru 
                Correspondence.Lesley.Griffiths@gov.wales 

 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 

Huw Irranca-Davies AS 

Cadeirydd 

Y Pwyllgor Deddfwriaeth, Cyfiawnder a’r Cyfansoddiad 

Huw.Irranca-Davies@senedd.cymru  

 

28 Mawrth 2022  

 
Annwyl Huw, 
 

Yn unol â'r cytundeb cysylltiadau rhyng-sefydliadol, hoffwn eich hysbysu y cynhaliwyd 
cyfarfod pellach o'r Grŵp Rhyngweinidogol ar gyfer yr Amgylchedd, Bwyd a Materion 
Gwledig ar 21 Mawrth. 

 

Yn bresennol yn y cyfarfod oedd George Eustice AS y DU (cadeirydd), yr 
Ysgrifennydd Gwladol dros yr Amgylchedd, Bwyd a Materion Gwledig, Llywodraeth y 
DU; Victoria Prentis AS y DU, y Gweinidog Gwladol, Defra, Llywodraeth y DU; Mairi 
Gougeon ASA, Ysgrifennydd y Cabinet dros Faterion Gwledig a'r Ynysoedd, 
Llywodraeth yr Alban; Lorna Slater ASA (cadeirydd), y Gweinidog dros Sgiliau 
Gwyrdd, Yr Economi Gylchol, a Bioamrywiaeth, Llywodraeth yr Alban; Edwin Poots 
ACD, y Gweinidog Amaethyddiaeth, yr Amgylchedd a Materion Gwledig, 
Gweithrediaeth Gogledd Iwerddon; roedd David TC Davies AS y DU, Is-ysgrifennydd 
Gwladol Seneddol Cymru a Connor Burns AS y DU, Gweinidog Gwladol Gogledd 
Iwerddon hefyd yn bresennol. 

 

Yn y cyfarfod trafodwyd y sefyllfa ofnadwy yn Wcráin a'r effeithiau ar gostau 
cynhyrchu gwrtaith, porthiant a phrosesu pysgod gwyn. Codwyd pryderon ynghylch 
teithio a chwarantin o ran anifeiliaid anwes hefyd. 

 

Cyflwynodd Llywodraeth y DU ei chynigion ar gyfer dynodiadau safleoedd 
gwarchodedig a amlinellwyd yn ei Phapur Gwyrdd ar Natur. Rhoesant yr wybodaeth 
ddiweddaraf hefyd am gyhoeddi Fframweithiau Cyffredin a chraffu arnynt. 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 
 
 
 
 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lesley.Griffiths@llyw.cymru 
                Correspondence.Lesley.Griffiths@gov.wales 

 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 

 

Wrth drafod paratoadau ar gyfer rheoli ffiniau, pwysais ar Lywodraeth y DU am 
sicrwydd y byddai'n ymgynghori â’r gweinyddiaethau datganoledig cyn gynted â 
phosibl wrth ddrafftio unrhyw ddeddfwriaeth bellach angenrheidiol a’u cynnwys mewn 
trafodaethau ynghylch ariannu seilwaith. 

 

Nododd pob gweinyddiaeth benderfyniad Llywodraeth y DU i ganiatáu eithriad i 
Ddeddf y Farchnad Fewnol ar gyfer plastigau untro. Ar ran y Gweinidog Newid 
Hinsawdd, ymunais â'm cyd-Aelodau yn Llywodraeth yr Alban i nodi siom ynghylch 
natur gul yr eithriad. 

 

Codwyd sawl eitem o dan Unrhyw Fater Arall, gan gynnwys yr wybodaeth ddiweddaraf 
am y cynigion ar gyfer Partneriaeth Data Bwyd a Thryloywder, trafodaethau'n 
ymwneud â'r arfer o ddefnyddio pysgod mewn porthiant pysgod ar gyfer eogiaid ym 
maes dyframaethu, a chododd Gweinidogion yr Alban bryderon ynghylch materion 
treth y Cynllun Dychwelyd Ernes.  Estynnais wahoddiad hefyd i’r aelodau i Sioe 
Frenhinol Cymru ym mis Gorffennaf. 

 

Bydd hysbysiad yn cael ei gyhoeddi ar wefan Llywodraeth y DU yn 

https://www.gov.uk/government/publications/communique-from-the-inter-ministerial-
group-for-environment-food-and-rural-affairs. 

 

Rwy'n anfon copi o'r llythyr hwn at y Pwyllgor Newid Hinsawdd, Amgylchedd a 
Seilwaith ac at Bwyllgor yr Economi, Masnach a Materion Gwledig. 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 
 
 
 
 
 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lesley.Griffiths@llyw.cymru 
                Correspondence.Lesley.Griffiths@gov.wales 

 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 

Yn gywir, 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 
 
 
 

 

 

 

Bae Caerdydd • Cardiff Bay 
Caerdydd • Cardiff 

CF99 1NA 

Canolfan Cyswllt Cyntaf / First Point of Contact Centre:  
0300 0604400 

 Correspondence.Rebecca.Evans@gov.wales 
Gohebiaeth.Rebecca.Evans@llyw.cymru  

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.  

Ein cyf/Our ref: MA/RE/1163/22 
 
Huw Irranca-Davies AS 
Cadeirydd 
Y Pwyllgor Deddfwriaeth, Cyfiawnder a’r Cyfansoddiad 
Senedd Cymru 
Bae Caerdydd 
CF99 1SN 

11 Mai 2022 
 
 
BIL DEDDFAU TRETHI CYMRU etc. (PŴER I ADDASU) 
 
 
Annwyl Huw 
 
Diolch ichi unwaith eto am ystyried Bil Deddfau Trethi Cymru etc. (Pŵer i Addasu) yn 
ystod Cyfnod 1. Rwy’n falch bod egwyddorion cyffredinol y Bil wedi’u cytuno, ac yn hyn o 
beth, rwy’n diolch i’ch Pwyllgor am eu hargymhellion. 
 
Yn ystod y ddadl ar Egwyddorion Cyffredinol y Bil ar 26 Ebrill, rhoddais gadarnhad y 
byddwn yn rhoi ymateb manwl i adroddiad Cyfnod 1 eich Pwyllgor a’i 18 o argymhellion. 
Rwyf wedi nodi fy ymateb i’r argymhellion isod, gan gynnwys manylion ynglŷn â lle rwy’n 
cytuno bod angen cyflwyno gwelliannau i’r Bil. Rwyf eisoes wedi cyflwyno un gwelliant 
gan y Llywodraeth, a byddaf yn cyflwyno gwelliannau pellach cyn diwedd y cyfnod 
cyflwyno.   
 
Rwy’n anfon copi o’r llythyr hwn at Gadeirydd y Pwyllgor Cyllid. 
 
 

 
 
 
Rebecca Evans AS/MS 
Y Gweinidog Cyllid a Llywodraeth Leol 
Minister for Finance and Local Government 
 
Copi at: Gadeirydd y Pwyllgor Cyllid 

Atodiad A 
Bil Deddfau Trethi Cymru etc. (Pŵer i Addasu) – Cyfnod 1   
 
Argymhellion y Pwyllgor Deddfwriaeth, Cyfiawnder a’r Cyfansoddiad 
 
Argymhelliad 1. Dylai’r Gweinidog gyflwyno gwelliant i’r Bil i’w gwneud yn ofynnol cynnal 
adolygiad statudol o’r pŵer gwneud rheoliadau yn y Bil o fewn dwy flynedd i’r adeg pan 
roddir Cydsyniad Brenhinol. Dylai’r adolygiad gynnwys asesiad o’r graddau y mae’r pŵer a 
roddir i Weinidogion Cymru i wneud rheoliadau wedi’i ddefnyddio  
 
Mae’n bleser gennyf dderbyn argymhellion y ddau bwyllgor mewn egwyddor. Mae’r rhain yn 
ei gwneud yn ofynnol i Weinidogion Cymru gynnal adolygiad o weithrediad ac effaith y 
Ddeddf.  
 
Fodd bynnag, rwy’n credu mai’r amser mwyaf priodol ar gyfer adrodd ar adolygiad o’r fath 
yw ym mlwyddyn gyntaf tymor nesaf y Senedd yn 2026. Bydd hyn yn gymorth i lywio 
penderfyniadau’r Senedd nesaf o ran y camau nesaf sydd fwyaf priodol. Nod yr adolygiad 
yw ystyried effeithiolrwydd y Bil hwn. Os dymunai Pwyllgorau gynnal eu hadolygiad eu 
hunain o’r Bil ar unrhyw adeg cyn hynny, mae hynny, wrth gwrs, yn fater iddyn nhw. 
 
 
Argymhelliad 2. Dylai’r Gweinidog gyflwyno gwelliant i’r Bil i gynnwys darpariaeth fachlud 
briodol fel na chaniateir i unrhyw reoliadau newydd gael eu gwneud o dan y pŵer yn adran 
1 ar ôl mis Gorffennaf 2027. Bydd hyn yn rhoi digon o amser i Lywodraeth Cymru ddatblygu 
dulliau mwy priodol o ddeddfu mewn perthynas â threthi datganoledig gan ddefnyddio 
deddfwriaeth sylfaenol.  
 
Rwy’n derbyn argymhelliad y Pwyllgor i gynnwys darpariaeth fachlud mewn egwyddor. 
Rwy’n bwriadu cyflwyno gwelliant gan y Llywodraeth na chaniateir gwneud unrhyw 
reoliadau newydd gan ddefnyddio’r pŵer hwn ar ôl pum mlynedd wedi’r dyddiad y caiff y Bil 
Gydsyniad Brenhinol.   
 
Fodd bynnag, rwy’n credu ei bod yn bwysig i roi cyfle i’r Senedd nesaf ymestyn bywyd y 
Ddeddf hyd at uchafswm o 5 mlynedd os yw’r Senedd honno yn credu y dylai’r pŵer barhau 
mewn grym am y cyfnod estynedig hwnnw. Bydd hyn yn cael ei gyflawni drwy bleidlais gan 
aelodau i gymeradwyo Gorchymyn a wnaed gan Weinidogion Cymru.   

 
Diben y camau gweithredu hyn yw sicrhau ein bod yn barod i gymryd y camau nesaf a 
gytunwyd yn ein taith ddatganoli ar adeg benodol yn y dyfodol. Gallai hyn gynnwys parhau i 
weithredu’r Ddeddf am gyfnod penodol, dileu’r pŵer i wneud rheoliadau pellach, neu gytuno 
ar unrhyw drefniadau newydd. 
 
 
Argymhelliad 3. Cyn y ddadl Cyfnod 1, dylai’r Gweinidog ddarparu enghreifftiau o 
amgylchiadau lle byddai’r Gweinidog yn cael ei atal rhag defnyddio’r pŵer a gynigir yn adran 
1 o’r Bil o ganlyniad i’r prawf ‘priodol’. 
 
Rwyf wedi darparu gwybodaeth am hyn yn fy ymateb ichi cyn cynnal y ddadl Egwyddorion 
Cyffredinol.  
 
Argymhelliad 4. Dylai’r Gweinidog gyflwyno gwelliant i ddileu’r prawf “angenrheidiol neu 
briodol” o adran 1 o’r Bil. 

Nod cyflwyno’r trothwyon “angenrheidiol neu briodol” yn adran 1(1) o’r Bil yw i nodi’r math o 
ddarpariaeth y gellir ei gwneud gan ddefnyddio’r pŵer. Diben y trothwy “priodol” yw darparu 
elfen o hyblygrwydd ar gyfer Gweinidogion Cymru i sicrhau bod yr ymateb yn gywir ar gyfer 
ein dinasyddion a’n trethdalwyr.   

 
Rwy’n cydnabod bod y prawf “angenrheidiol neu briodol” yn un goddrychol a bod hynny’n 
her i Aelodau wrth iddynt benderfynu a ddylid cefnogi’r pŵer, gan nad yw’n hawdd rhagweld 
beth y bydd Gweinidogion Cymru’n ei ystyried yn angenrheidiol neu’n briodol yn y dyfodol. 
Rwy’n gobeithio bod fy llythyr dyddiedig 22 Ebrill mewn ymateb i Argymhelliad 3 wedi bod o 
gymorth i Aelodau’r Pwyllgor. 

 
Mae rhesymau dilys a phwysig dros gadw’r prawf. Bydd cael gwared ar y prawf yn ein 
gadael gyda phŵer sydd o leiaf mor eang â’r pŵer sydd eisoes yn y Bil, ond byddwn yn 
colli’r awgrymiadau a roddir gan y prawf ynghylch beth y gellir defnyddio’r pŵer ar ei gyfer. 
Bydd Gweinidogion Cymru’n gallu gwneud rheoliadau “ar gyfer neu mewn cysylltiad ag” 
unrhyw un o’r pedwar diben – a dyna ni. Ni fydd unrhyw ofyniad statudol ar Weinidogion i 
gredu bod y rheoliadau’n angenrheidiol na’n briodol. Wrth gwrs, bydd rhaid iddynt ddod i 
gasgliad rhesymegol a dilyn rheolau cyfraith gyhoeddus wrth iddynt benderfynu sut i 
ddefnyddio’r pŵer ac felly mae’n debygol y byddant yn dod i’r un casgliad – hynny yw, 
byddant yn gwneud rheoliadau y maent o’r farn sy’n addas ar gyfer un neu fwy o’r pedwar 
diben.  

 
Yn ogystal, bydd dileu’r prawf yn golygu mai’r unig sail sydd ar gael i herio’i ddefnydd yn y 
llysoedd fydd y sail cyfraith gyhoeddus gyffredin – ni fydd cyfle i herio ei ddefnydd ar y sail 
nad oedd y ddarpariaeth yn “angenrheidiol” neu nad oedd yn “briodol” yn unig. 

 
Yn y pen draw byddai’n ofynnol cael cymeradwyaeth y Senedd ar gyfer pob penderfyniad i 
ddefnyddio’r pŵer, a phob safbwynt ynglŷn ag a yw ei ddefnydd yn angenrheidiol neu’n 
briodol. Ac, wrth gwrs, byddai’n bosibl i’r holl benderfyniadau hynny gael eu herio yn y 
llysoedd. 

 
Gan ystyried hyn, rwy’n credu mai cadw’r prawf “angenrheidiol neu briodol” yw’r dull 
gweithredu mwyaf defnyddiol a thryloyw ac felly ni allaf gefnogi dileu’r prawf.   
 
 
Argymhelliad 5. Dylai’r Gweinidog gyflwyno gwelliant i’r Bil i gyfyngu ar ystyr “osgoi trethi” 
yn adran 1(1)(b) drwy gyfeirio at y darpariaethau gwrthweithio osgoi cyffredinol a nodir yn 
Rhan 3A o Ddeddf Casglu a Rheoli Trethi (Cymru) 2016. 
 
Fel yr wyf wedi rhoi gwybod i’r Pwyllgorau yn flaenorol, er fy mod yn cydnabod y gallai fod 
yn ddeniadol i gael diffiniad penodol o’r hyn sydd gyfystyr â gweithgarwch osgoi, nid yw’n 
bosibl i roi cymaint â hynny o sicrwydd. Pe bai’n cael ei ddiffinio fel hyn, mae risg y byddai’r 
Gweinidogion Cymru’n credu bod y diben yn rhy gyfyngedig. Gallai’r rheini sy’n ceisio 
plygu’r rheolau hefyd strwythuro trafodion mewn modd sy’n syrthio y tu allan i’r diffiniad mwy 
cyfyngedig ond a fyddai’n cyflawni canlyniad treth sy’n groes i fwriad y ddeddfwriaeth.     
 
Mae Gweinidogion Cymru eisiau gallu mynd i’r afael ag ystyr ehangaf osgoi trethi ac felly 
mae’n briodol i beidio â diffinio’r term hwn ac yn hytrach caniatáu i’r ymadrodd “osgoi trethi” 
fod â’i ystyr cyffredin.  

 
Felly ni allaf dderbyn yr argymhelliad hwn. 
 
 

Tudalen y pecyn 28



4 
 

Argymhelliad 6. Yn amodol ar Argymhelliad 8, dylai’r Gweinidog gyflwyno gwelliant i’r Bil i 
eithrio’r darpariaethau cyffredinol ar wrthweithio osgoi trethi yn Rhan 3A o Ddeddf Casglu a 
Rheoli Trethi (Cymru) 2016 rhag cael eu cynnwys yng nghwmpas y pŵer i wneud 
rheoliadau yn y Bil. 
 
Rwy’n credu fy mod wedi nodi yn glir yn fy ymateb i Gadeirydd y Pwyllgor Cyllid cyn y ddadl 
Egwyddorion Cyffredinol efallai y bydd sefyllfaoedd yn y dyfodol lle gall fod yn angenrheidiol 
i ddefnyddio’r pŵer hwn i wneud newidiadau i’r darpariaethau cyffredinol ar wrthweithio 
osgoi trethi yn Rhan 3A o’r Ddeddf Casglu a Rheoli Trethi. Felly ni allaf dderbyn yr 
argymhelliad hwn. 
 
 
Argymhelliad 7. O ystyried y graddau posibl y caniateir arfer y pŵer gwneud rheoliadau 
mewn cysylltiad â’r diben a nodir yn adran 1(1)(d) o’r Bil, absenoldeb esboniad boddhaol 
ynghylch sut y bydd y pŵer yn cael ei ddefnyddio at y diben hwnnw a’r gydnabyddiaeth nad 
oes angen wedi codi eto am y pŵer mewn amgylchiadau o’r fath, dylai’r Gweinidog gyflwyno 
gwelliant i ddileu adran 1(1)(d) o’r Bil. 
 
Fel gydag Argymhelliad 6, amlinellais yn fy ymateb blaenorol i Gadeirydd y Pwyllgor Cyllid, 
y sefyllfaoedd yn y dyfodol lle gall fod yn angenrheidiol defnyddio’r pŵer hwn i wneud 
newidiadau mewn ymateb i benderfyniadau’r llys a thribiwnlys. Felly ni allaf dderbyn yr 
argymhelliad hwn.  
  
Argymhelliad 8. O ystyried y byddai cwmpas y pŵer gwneud rheoliadau a gynigir yn y Bil 
yn galluogi’r Gweinidog, neu unrhyw Weinidog yn y dyfodol, i addasu unrhyw un o Rannau 
1 a 3-10 o Ddeddf Casglu a Rheoli Trethi (Cymru) 2016, ac o ystyried nad oes unrhyw 
gyfiawnhad nac enghreifftiau i egluro beth y byddai’r pŵer yn cael ei ddefnyddio ar ei gyfer 
neu beth y gellid defnyddio’r pŵer ar ei gyfer, dylai’r Gweinidog gyflwyno gwelliant i’r Bil fel 
na chaiff rheoliadau o dan adran 1 ddiwygio unrhyw ddarpariaeth a gynhwysir yn Neddf 
2016.  
 
Rwyf wedi nodi’n glir yn fy ymateb i Gadeirydd y Pwyllgor Cyllid, cyn y ddadl Egwyddorion 
Cyffredinol, rai sefyllfaoedd yn y dyfodol lle gall fod yn angenrheidiol defnyddio’r pŵer hwn i 
wneud newidiadau mewn perthynas â Deddf Casglu a Rheoli Trethi (Cymru) 2016. Hyderaf 
fod hyn yn rhoi’r cyfiawnhad angenrheidiol y mae aelodau’r Pwyllgor wedi gofyn amdano ac 
felly nid wyf o blaid derbyn yr argymhelliad hwn. 
 
 
Argymhelliad 9. Cyn y ddadl Cyfnod 1, dylai’r Gweinidog nodi sefyllfaoedd tebygol lle gallai 
rheoliadau sydd i’w gwneud mewn perthynas â phob un o’r dibenion a restrir ym 
mharagraffau (a) i (d) o adran 1(1) o’r Bil: 
 
▪ osod treth gwarediadau tirlenwi neu dreth trafodiadau tir yn rhinwedd adran 2(1)(a); 
 
▪ osod neu estyn atebolrwydd i gosb yn rhinwedd adran 2(1)(b). 
 
Rwyf wedi darparu’r wybodaeth ofynnol yn fy ymateb i Gadeirydd y Pwyllgor Cyllid. Mae’r 
ymateb hwnnw yn amlinellu nifer o enghreifftiau yn ymwneud â’r tair Deddf Trethi Cymru ar 
gyfer pob un o’r pedwar prawf diben a sut y gallant effeithio ar swm y dreth gwarediadau 
tirlenwi neu’r dreth trafodiadau tir sy’n daladwy.   
 
Mewn perthynas â gosod cosb, byddai hynny yn debygol o fod yn bennaf o ganlyniad i 
ymateb i achos llys (adran 1(1)(d)) neu, i ddiogelu yn erbyn osgoi treth. Er enghraifft, efallai 

y cyflwynir cosb newydd sydd wedi’i thargedu tuag at weithgarwch osgoi penodol neu 
ymddygiad penodol gan drethdalwyr, eu cynghorwyr neu hyrwyddwyr cynlluniau osgoi.   

 
Nid yw cosbau’n effeithio ar y swm a delir i’r Gronfa Gyfunol (adran 1(1) (c)), ac mae’n 
annhebygol y bydd wedi’i effeithio gan rwymedigaethau rhyngwladol (adran 1(1) (a)). 
 
 
Argymhelliad 10. Dylai’r Gweinidog gyflwyno gwelliannau i’r Bil fel bod arfer y pŵer i 
wneud rheoliadau yn unol ag adran 2(1)(c) yn cael ei gyfyngu: 
 
▪ o ran y diben o dan adran 1(1)(b) sy’n ymwneud ag osgoi trethi, fel na all ddod i rym yn 
gynt na’r dyddiad y cyhoeddodd Llywodraeth Cymru drwy ddatganiad yn y Senedd ei 
bwriad i ddeddfu;  
 
▪ o ran y diben o dan adran 1(1)(c) mewn perthynas â newidiadau i dreth ragflaenol, fel  
na all ddod i rym yn gynharach na’r dyddiad y gwneir y newid perthnasol gan Senedd y DU 
(neu Lywodraeth y DU, os mai dyna’r achos);  
 
▪ o ran y diben o dan adran 1(1)(d) sy’n ymwneud â phenderfyniad llys neu dribiwnlys,  
fel na all ddod i rym yn gynharach na’r dyddiad y cyhoeddodd Llywodraeth Cymru  
Adroddiad ar Fil Deddfau Trethi Cymru etc. (Pŵer i Addasu) 75 drwy ddatganiad y bydd yn 
newid y gyfraith yng ngoleuni penderfyniad y llys neu’r tribiwnlys perthnasol (yn 
ddarostyngedig i Argymhelliad 7). 
 
Rwy’n derbyn yr argymhelliad hwn mewn egwyddor ac rwyf wedi cyflwyno gwelliant gan y 
Llywodraeth i gyfyngu ar y gallu i ddeddfu yn ôl-weithredol yn ôl dim ond cyn belled â 
dyddiad cyhoeddiad gan Lywodraeth Cymru mewn achosion lle gallai newid effeithio'n 
negyddol ar drethdalwyr (pan ddaw treth yn daladwy neu y daw swm uwch o dreth yn 
daladwy). 

 
 
Argymhelliad 11. Dylai’r Gweinidog gyflwyno gwelliant i’r Bil i ddarparu na chaiff rheoliadau 
a wneir o dan adran 1 ddiwygio pwerau gwneud rheoliadau presennol (a/neu eu 
gweithdrefnau cymeradwyo cysylltiedig) yn Neddfau Trethi Cymru. 
 
Rwy’n derbyn yr argymhelliad hwn yn rhannol a byddaf yn cyflwyno gwelliant yng Nghyfnod 
2 i gyfyngu ar y defnydd o’r pŵer i wahardd unrhyw newidiadau i’r gweithdrefnau 
cymeradwyo ar gyfer y pwerau gwneud rheoliadau presennol yn Neddfau Trethi Cymru.  
 
Rwyf o’r farn y bydd cyfyngu ar ddiwygio’r pwerau gwneud rheoliadau presennol yn rhy 
gyfyngol. Er enghraifft, gallai defnyddio’r pŵer yn y Bil i ddiwygio Atodlen 5 i’r Ddeddf Treth 
Trafodiadau Tir (trethi preswyl uwch) hefyd arwain at ehangu cwmpas presennol y pŵer 
gwneud rheoliadau cysylltiedig i gynnwys y newidiadau hynny a wnaed i Atodlen 5).   
 
Yn yr un modd, pe bai’r pŵer yn y Bil yn cael ei ddefnyddio i greu rhwymedigaeth newydd ar 
drethdalwyr i gyflwyno datganiad, yna byddai’n gyfiawn i ddiwygio adran 52(2) o’r Ddeddf 
Treth Trafodiadau Tir1 er mwyn cynnwys darpariaeth newydd yn y rhestr o’r darpariaethau 
hynny y gellir eu diwygio drwy reoliadau, i addasu’r terfynau amser ar gyfer cyflwyno. Eto, 
gellir ystyried bod newid o’r fath gyfystyr â diwygio’r pwerau gwneud rheoliadau. 
 
Nid wyf o’r farn bod lefel y cyfyngiad y byddai hyn yn ei olygu, pe bai’r argymhelliad yn cael 
ei dderbyn yn gyfan gwbl, yn briodol. Hyderaf fod y cyfyngiad arfaethedig ar newid y 

 
1 Deddf Treth Trafodiadau Tir a Gwrthweithio Osgoi Trethi Datganoledig (Cymru) 2017 (legislation.gov.uk) 

weithdrefn, ynghyd â’r amgylchiadau cyfyngedig ar gyfer defnyddio’r pŵer yn y Bil (y profion 
pedwar diben) a’r cymal machlud yn cysuro’r pwyllgor y bydd diogeliadau digonol yn bodoli.  
 

Argymhelliad 12. Os na chaiff Argymhelliad 10 ei dderbyn, dylai’r Gweinidog gyflwyno  
gwelliannau i’r Bil:  
▪ i ddarparu bod rhaid i’r datganiad polisi ar gyfer rheoliadau a wneir o dan adran 1 sydd ag 
effaith ôl-weithredol (ac unrhyw ddiwygiadau i’r datganiad yn y dyfodol) gael ei osod 
gerbron y Senedd a’i gymeradwyo ganddi yn ogystal â chael ei gyhoeddi.  
 
▪ i ddarparu mai dim ond yn unol â datganiad polisi a gymeradwyir gan y Senedd y caniateir 
i’r pŵer yn adran 1 gael ei arfer yn ôl-weithredol 
 
Mae’r argymhelliad hwn yn ddewis arall i argymhelliad 10. Rwyf wedi derbyn argymhelliad 
10 mewn egwyddor, felly ni allaf dderbyn yr argymhelliad hwn.  
 
 
Argymhelliad 13. Cyn y ddadl Cyfnod 1, dylai’r Gweinidog esbonio pam na chafodd 
gweithdrefn uwchgadarnhaol ei chynnwys yn y Bil i alluogi Pwyllgorau’r Senedd i gael digon 
o amser i gymryd tystiolaeth wrth graffu ar reoliadau y gellir eu gwneud o dan adran 1 o’r 
Bil. 
 
Argymhelliad 14. Cyn y ddadl Cyfnod 1, dylai’r Gweinidog egluro sut y dehonglir 
“oherwydd brys” wrth ddewis defnyddio’r weithdrefn gadarnhaol ‘gwnaed’ o dan adran 4 o’r 
Bil.  
 
Rwyf wedi darparu ymatebion ysgrifenedig i Argymhellion 13 a 14 cyn y ddadl Egwyddorion 
Cyffredinol. Rwy’n gobeithio bod hyn yn rhoi eglurder. 
 
 
Argymhelliad 15. Rhaid i Femoranda Esboniadol sy’n cyd-fynd â rheoliadau sy’n 
ddarostyngedig i’r weithdrefn gadarnhaol ‘gwnaed’ gynnwys cyfiawnhad llawn dros yr angen 
i weithredu ar frys. 
 
Rwy’n falch o dderbyn yr argymhelliad hwn y bydd rhaid i Femoranda Esboniadol gynnwys 
cyfiawnhad llawn dros yr angen i weithredu ar frys os defnyddir y weithdrefn gadarnhaol 
‘gwnaed’ mewn perthynas â’r Bil hwn.  
 
 
Argymhelliad 16. Dylai’r Gweinidog gyflwyno gwelliant i’r Bil i gyflwyno isafswm cyfnod o 
28 diwrnod o fewn y cyfnod o 60 diwrnod y cyfeirir ato yn adran 4(5) o’r Bil i roi amser i 
bwyllgorau’r Senedd graffu ar reoliadau sy’n ddarostyngedig i’r weithdrefn gadarnhaol 
‘gwnaed’ cyn y gellir cynnal pleidlais ar reoliadau o’r fath. 
 
Rwy’n derbyn yr argymhelliad hwn a byddaf yn cyflwyno gwelliant yng Nghyfnod 2 i 
gyflwyno isafswm cyfnod o 28 diwrnod o fewn y cyfnod o 60 diwrnod y cyfeirir ato yn adran 
4(5) o’r Bil i sicrhau na ellir pleidleisio ar reoliadau sy’n ddarostyngedig i’r weithdrefn 
gadarnhaol ‘gwnaed’ cyn y daw’r cyfnod 28 diwrnod i ben.  
 
 
Argymhelliad 17. Os daw’r Bil yn Ddeddf, dylai Rheolau Sefydlog y Senedd gael eu 
diwygio i’w gwneud yn ofynnol i gael isafswm cyfnod o 28 diwrnod ar ôl gwneud rheoliadau 
yn ddarostyngedig i’r weithdrefn gadarnhaol ‘gwnaed’ cyn y gellir cynnal pleidlais ar 
reoliadau o’r fath. 

Fel y gwyddoch, mater i’r Senedd yw Rheolau Sefydlog y Senedd, ac nid Llywodraeth 
Cymru. Dylid cyflwyno unrhyw argymhellion i’r Pwyllgor Busnes i’w hystyried.   
 
 
Argymhelliad 18. Dylai’r Gweinidog gyflwyno gwelliant i’r Bil gan olygu y dylai rheoliadau 
sydd i’w gwneud yn unol ag adran 1(1)(b) neu adran 1(1)(d) sy’n cael effaith ôl-weithredol 
fod yn ddarostyngedig i’r weithdrefn gadarnhaol ddrafft yn unig (yn amodol ar argymhelliad 
7). 
 

Er mwyn i reoliadau gael eu datblygu o dan y weithdrefn gadarnhaol ‘gwnaed’, mae’n rhaid i 
Weinidogion Cymru fod yn fodlon bod angen gwneud hynny ar frys. Mae’r trothwy ar gyfer 
penderfynu osgoi’r weithdrefn gadarnhaol ddrafft arferol yn un cyfyngedig - mae’n brawf 
caeth o frys ac anghenraid. O ganlyniad, mewn achosion lle mae Gweinidogion Cymru, gan 
weithredu o fewn egwyddorion cyfraith gyhoeddus, yn credu ei bod yn frys ac yn 
angenrheidiol i ddod â’r ddeddfwriaeth i rym cyn craffu, cynnal dadl a phleidleisio yn y 
Senedd, rwyf innau hefyd o’r farn mai dyna’r peth cywir i’w wneud, ac nid wyf yn credu bod 
y weithdrefn gadarnhaol ddrafft yn addas ar gyfer yr amgylchiadau dan sylw.   

 
Yn anorfod, bydd adegau pan y bydd angen newid y gyfraith drethi ar frys mewn ymateb i 
ffactorau allanol, ac mae’r Bil hwn wedi’i gynllunio i fod yn gam pragmatig i’w gymryd nawr 
tra rydym yn gweithio tuag at system ar gyfer gwneud newidiadau trethu sy’n iawn i ni yma 
yng Nghymru.  

   
Yn ogystal, rwyf wedi derbyn y bydd y pŵer yn y Bil wedi’i gyfyngu i ddyddiad cyhoeddi’r 
newidiadau, i’r graddau y gallai effeithio’n negyddol ar drethdalwyr o ran y dreth sy’n 
daladwy. Rwyf hefyd wedi nodi yn fy ymateb blaenorol i Gadeirydd y Pwyllgor Cyllid y 
sefyllfaoedd yn y dyfodol lle efallai y bydd angen defnyddio’r pŵer hwn i wneud newidiadau 
yn ymwneud ag adran 1(1)(b) ac adran 1(1)(d) ac mae hyn yn cynnwys sefyllfaoedd lle 
hoffem ymateb yn gyflym gan ddefnyddio’r weithdrefn gadarnhaol ‘gwnaed’. Rwy’n credu 
bod y mesurau hyn yn dileu’r angen i wneud rheoliadau cyfyngol ychwanegol ar gyfer mynd 
i’r afael ag osgoi trethi a mynd i’r afael â phenderfyniadau’r llys drwy reoliadau’r weithdrefn 
gadarnhaol drafft yn unig. Felly ni allaf dderbyn yr argymhelliad hwn. 

Y Gweinidog Cyllid a Llywodraeth Leol  
Minister for Finance and Local Government 

0300 0604400 

 Correspondence.Rebecca.Evans@gov.wales 
Gohebiaeth.Rebecca.Evans@llyw.cymru  

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.  

Ein cyf/Our ref: MA/RE/1163/22 
 
Peredur Owen Griffiths, AS 
Cadeirydd 
Y Pwyllgor Cyllid 
Senedd Cymru 
Bae Caerdydd 
Caerdydd 
CF99 1SN 

11 Mai 2022 
 
BIL DEDDFAU TRETHI CYMRU etc. (PŴER I ADDASU) 
 
Annwyl Peredur 
 
Diolch ichi unwaith eto am ystyried Bil Deddfau Trethi Cymru etc. (Pŵer i Addasu) yn 
ystod Cyfnod 1. Rwy’n falch bod egwyddorion cyffredinol y Bil wedi’u cytuno, ac yn hyn o 
beth, rwy’n diolch i’ch Pwyllgor am eu hargymhellion. 
 
Yn ystod y ddadl ar yr Egwyddorion Cyffredinol ar 26 Ebrill, rhoddais gadarnhad y 
byddwn yn rhoi ymateb manwl i adroddiad Cyfnod 1 eich Pwyllgor a’i 11 o argymhellion. 
Rwyf wedi nodi fy ymateb i’r argymhellion isod, gan gynnwys manylion ynglŷn â lle rwy’n 
cytuno bod angen cyflwyno gwelliannau i’r Bil. Rwyf eisoes wedi cyflwyno un gwelliant 
gan y Llywodraeth, a byddaf yn cyflwyno gwelliannau pellach cyn diwedd y cyfnod 
cyflwyno. 
 
Gobeithiaf fod yr wybodaeth sydd wedi’i hamgáu yn gymorth i lywio’ch gwaith craffu 
ymhellach wrth i’r Bil ddatblygu drwy Gyfnod 2. Edrychaf ymlaen at barhau i weithio 
gydag aelodau’r Pwyllgor yn y dyfodol ar fanylion y ddeddfwriaeth.  
 
Rwy’n anfon copi o’r llythyr hwn at Gadeirydd y Pwyllgor Deddfwriaeth, Cyfiawnder a’r 
Cyfansoddiad. 
 

 
Rebecca Evans AS/MS 
Y Gweinidog Cyllid a Llywodraeth Leol 
Minister for Finance and Local Government 
 
CC: Cadeirydd y Pwyllgor Deddfwriaeth, Cyfiawnder a’r Cyfansoddiad 

Atodiad A  
Bil Deddfau Trethi Cymru etc. (Pŵer i Addasu) - Cyfnod 1 
 
Argymhellion y Pwyllgor Cyllid 
 
Argymhelliad 1. Mae’r Pwyllgor yn argymell bod y Senedd, gan ystyried yr argymhellion yn 
yr adroddiad hwn, yn cytuno ar egwyddorion cyffredinol Bil Deddfau Trethi Cymru etc. (Pŵer 
i Addasu). Nid yw Peter Fox AS yn cefnogi’r argymhelliad hwn.  
 
Rwy’n ddiolchgar am holl fewnbwn y Pwyllgor Cyllid a’r Pwyllgor Deddfwriaeth, Cyfiawnder 
a’r Cyfansoddiad sydd wedi cyfrannu at y broses gadarn o graffu’r Bil. Rwy’n falch eu bod ar 
y cyfan wedi gallu argymell i’r Senedd bod yr egwyddorion cyffredinol wedi’u cytuno. 
 
 
Argymhelliad 2. Mae’r Pwyllgor yn argymell bod Llywodraeth Cymru, cyn y ddadl ar 
egwyddorion cyffredinol y Bil, yn rhoi enghreifftiau o’r amgylchiadau penodol y mae’n 
rhagweld y bydd y pŵer i wneud rheoliadau yn adran 1(1) yn cael ei ddefnyddio i ddiwygio 
pob rhan o Ddeddf Casglu a Rheoli Trethi (Cymru) 2016 (ac eithrio Rhan 2), Deddf Treth 
Trafodiadau Tir a Gwrthweithio Osgoi Trethi Datganoledig (Cymru) 2017 a Deddf Treth 
Gwarediadau Tirlenwi (Cymru) 2017. 
 
Yn fy ymateb dyddiedig 22 Ebrill 2022, rwyf wedi rhoi enghreifftiau i’r Pwyllgor ynghylch sut 
y gallai fod angen diwygio pob Rhan o'r tair Deddf Trethi Cymru gan ddefnyddio'r pŵer i 
wneud rheoliadau yn y Bil hwn mewn perthynas â phob un o'r pedwar prawf diben. 
 
 
Argymhelliad 3. Mae’r Pwyllgor yn argymell bod Llywodraeth Cymru yn adolygu geiriad 
adran 1(1), er mwyn sicrhau bod y cyfyngiadau a osodir ar Weinidogion Cymru bod unrhyw 
addasiadau yn ‘angenrheidiol neu’n briodol’ yn ystyrlon, a bod enghreifftiau’n cael eu 
darparu i ddangos sut mae’r amod hwn yn cyfyngu’n ymarferol ar y pŵer dirprwyedig. 
 
Rwyf wedi amgáu copi o fy ymateb i Gadeirydd y Pwyllgor Deddfwriaeth, Cyfiawnder a’r 
Cyfansoddiad a roddais cyn y ddadl Cyfnod 1 (Argymhelliad 3). Mae hwn yn nodi 
amgylchiadau lle byddai'r Gweinidog yn cael ei atal rhag defnyddio'r pŵer a gynigir yn adran 
1 o'r Bil o ganlyniad i'r prawf "priodol". 
 
 
Argymhelliad 4. Mae’r Pwyllgor yn argymell bod Llywodraeth Cymru yn ymrwymo i 
gynnwys manylion unrhyw ymgynghoriad, neu’n nodi rhesymu manwl dros beidio â gwneud 
hynny, yn y Memorandwm Esboniadol sy’n cyd-fynd ag unrhyw reoliadau a wneir yn y 
dyfodol o dan adran 1(1) o’r Bil. 
 
Rwy’n derbyn yr argymhelliad hwn. Byddaf yn sicrhau bod unrhyw Femorandwm 
Esboniadol sy’n cyd-fynd â rheoliadau a wneir yn y dyfodol o dan adran 1(1) o’r Bil yn nodi 
manylion unrhyw ymgynghoriad, neu’n nodi’r rhesymau manwl dros beidio â gwneud hynny. 

 
 
Argymhelliad 5. Mae’r Pwyllgor yn argymell diwygio’r Bil fel bod effaith adran 2(1)(c), 
mewn perthynas â rheoliadau a wneir at y diben a nodir yn adran 1(1)(c), wedi’i chyfyngu i 
ddim cynharach na dyddiad effeithiol y newid i’r dreth ragflaenol y DU. 

Argymhelliad 6. Mae’r Pwyllgor am argymell diwygio’r Bil:  
▪ fel bod effaith adran 2(1)(c), mewn perthynas â rheoliadau a wneir ar gyfer unrhyw un o’r 
dibenion a nodir yn adran 1(1)(b) a (d), wedi ei chyfyngu i ddim cynharach na dyddiad 
cyhoeddiad;  
 
▪ pennu mai dyddiad y cyhoeddiad hwnnw yw’r dyddiad y mae Gweinidogion Cymru yn 
gosod datganiad ysgrifenedig gerbron y Senedd;  
 
▪ ei gwneud yn ofynnol i Weinidogion Cymru gyflwyno datganiad llafar yn y Cyfarfod Llawn 
cyntaf ar ôl i gyhoeddiad gael ei wneud. 
 
Rwy’n derbyn Argymhelliad 5 a 6 mewn egwyddor. Rwyf eisoes wedi cyflwyno gwelliant gan 
y Llywodraeth i gyfyngu ar y gallu i ddeddfu'n ôl-weithredol yn ôl dim ond cyn belled â 
dyddiad cyhoeddiad gan Lywodraeth Cymru mewn achosion lle gallai newid effeithio'n 
negyddol ar drethdalwyr (pan ddaw treth yn daladwy neu y daw swm uwch o dreth yn 
daladwy). 

 
 
Argymhelliad 7. Mae’r Pwyllgor yn argymell diwygio’r Bil i’w gwneud yn ofynnol i’r 
datganiad polisi ar ddefnyddio’r pŵer i wneud rheoliadau gydag effaith ôl-weithredol yn 
adran 3 gael ei osod gerbron y Senedd a’i gymeradwyo, gan gynnwys unrhyw newidiadau 
dilynol. Ni ddylid gwneud y cynnig i gymeradwyo’r datganiad polisi (ac unrhyw newidiadau 
dilynol) hyd nes y bydd pwyllgor cyfrifol wedi cyflwyno adroddiad. 
 
Mae'r Datganiad yn ddatganiad polisi ar sut y bydd Gweinidogion Cymru yn defnyddio'r 
pŵer i wneud deddfwriaeth ôl-weithredol a gynigir gan y Bil, ac mae'r Bil ei hun yn pennu'r 
cyfyngiadau ar ddefnyddio'r pŵer hwnnw. Bwriad y Datganiad yw rhoi gwybod i'r cyhoedd 
ac i'r Senedd sut y bydd y pŵer i wneud rheoliadau gydag effaith ôl-weithredol yn cael ei 
ddefnyddio. Fodd bynnag, bydd Llywodraeth Cymru yn casglu barn rhanddeiliaid perthnasol 
ar y newidiadau cyn cyhoeddi Datganiad diwygiedig. Bydd hynny’n cynnwys y Pwyllgor 
hwn, yn amlwg ac yn bennaf. Felly, nid wyf yn gweld rôl statudol i'r Senedd o ran 
cymeradwyo a diwygio'r datganiad hwn.  
 
Bydd fy swyddogion yn parhau i weithio gyda rhanddeiliaid allanol i sicrhau bod y Datganiad 
yn glir ac yn bodloni'r bwriad o egluro pryd a sut y bydd Gweinidogion Cymru yn defnyddio'r 
pŵer gydag effaith ôl-weithredol. Byddaf hefyd yn rhannu'r Datganiad â’r Pwyllgor cyn iddo 
gael ei gyhoeddi er mwyn casglu eich barn hefyd. 
 
Yn ogystal, rwy'n gobeithio bod y gwelliant yr wyf bellach wedi'i gyflwyno i gyfyngu ar y gallu 
i ddeddfu'n ôl-weithredol yn ôl hyd at ddyddiad cyhoeddiad gan Lywodraeth Cymru yn unig, 
mewn achosion lle mae newid yn creu neu'n cynyddu atebolrwydd treth, yn rhoi sicrwydd 
priodol i'r Pwyllgor. 
 
 
Argymhelliad 8. Mae’r Pwyllgor yn argymell bod y Gweinidog yn ystyried diwygio’r Bil i 
gynnwys isafswm cyfnod o amser ar gyfer gwaith craffu gan y Senedd ar reoliadau a wneir 
o dan adran 1(1). 
  
Rwy’n derbyn yr argymhelliad hwn. Byddaf yn cyflwyno gwelliant yng Nghyfnod 2 i gyflwyno 
isafswm cyfnod o 28 diwrnod o fewn uchafswm cyfnod o 60 diwrnod y cyfeirir ato yn adran 
4(5) o’r Bil. Mae hyn er mwyn sicrhau na ellir pleidleisio ar y rheoliadau gweithdrefn 
gadarnhaol a wneir o dan y Bil hwn cyn bod y cyfnod hwnnw o 28 diwrnod wedi mynd 
heibio. 

Argymhelliad 9. Mae’r Pwyllgor yn argymell y dylid diwygio’r Bil i osod dyletswydd ar 
Lywodraeth Cymru i gynnal adolygiad o weithrediad ac effaith y Ddeddf:  
▪ ddwy flynedd ar ôl cael y Cydsyniad Brenhinol, a  
 
▪ phob pum mlynedd ar ôl cael y Cydsyniad Brenhinol, gyda chanfyddiadau’r adolygiadau 
hynny i’w gosod gerbron y Senedd 
 
 
Argymhelliad 10. Mae’r Pwyllgor yn argymell bod y Bil yn cael ei ddiwygio i nodi bod yr 
adolygiad statudol o weithrediad ac effaith y Ddeddf gan Lywodraeth Cymru yn cynnwys 
asesiad o’r canlynol:  
▪natur ac effeithiolrwydd unrhyw reoliadau a wneir o dan adran 1(1) o’r Ddeddf;  
 
▪ effaith y Ddeddf ar drethdalwyr a threthi datganoledig Cymru;  
 
▪ priodoldeb parhaus y pwerau i wneud rheoliadau a roddir i Weinidogion Cymru gan y 
Ddeddf a Deddfau Trethi Cymru; a  
 
▪ dulliau deddfwriaethol amgen ar gyfer gwneud newidiadau i Ddeddfau Trethi Cymru  
a rheoliadau a wneir oddi tanynt 
 
Rwy’n falch o dderbyn Argymhellion 9 a 10 mewn egwyddor. Mae’r rhain yn ei gwneud yn 
ofynnol i Weinidogion Cymru gynnal adolygiad o weithrediad ac effaith y Ddeddf. 
 
Ystyriaf mai’r amser mwyaf priodol ar gyfer adrodd ar adolygiad o’r fath fyddai ar ddechrau 
tymor nesaf y Senedd. Bydd hyn yn gymorth i lywio penderfyniadau’r Senedd nesaf 
ynghylch y camau nesaf sydd fwyaf priodol. Nid wyf yn ystyried bod adolygiad treigl yn 
angenrheidiol gan fy mod hefyd yn bwriadu cyflwyno darpariaeth cymal machlud ar gyfer y 
Bil hwn. Bydd hyn yn atal bod unrhyw reoliadau pellach yn cael eu gwneud o dan y Bil, pum 
mlynedd ar ôl y Cydsyniad Brenhinol. Os yw Pwyllgorau yn dymuno cynnal adolygiad o’r Bil 
eu hunain ar unrhyw adeg cyn hynny, mae hynny, wrth gwrs, yn fater iddyn nhw. 
 
Nid wyf yn rhagweld y byddai cwmpas yr adolygiad hwn yn cynnwys ystyried dulliau 
deddfwriaethol amgen ar gyfer gwneud newidiadau i Ddeddfau Trethi Cymru – bydd hyn yn 
cael ei ddatblygu ar wahân. Nod yr adolygiad yw ystyried effeithiolrwydd y Bil hwn.   
 
 
Argymhelliad 11. Mae’r Pwyllgor yn argymell bod Llywodraeth Cymru yn ymrwymo i 
ddarparu Asesiadau Effaith Rheoleiddiol llawn a chadarn ar gyfer unrhyw reoliadau a wneir 
yn y dyfodol o dan y pŵer a gynigir yn y Bil. 
 
Rwy’n derbyn yr argymhelliad hwn. Byddaf yn sicrhau bod Asesiadau Effaith Rheoleiddiol 
llawn a chadarn yn cael eu darparu ar gyfer unrhyw reoliadau a wneir yn y dyfodol gan 
ddefnyddio’r pŵer yn y Bil hwn. 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lee.Waters@llyw.cymru 
               Correspondence.Lee.Waters@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
  
 
Huw Irranca-Davies  
Cadeirydd  
Y Pwyllgor Deddfwriaeth, Cyfiawnder a Chyfansoddiad  
SeneddLJC@senedd.cymru  

11 Mai 2022  
Annwyl Huw,  
 
Diolch i chi am eich llythyr dyddiedig 23 Mawrth at y Prif Weinidog ynglŷn â’r Sefydliad 
Rhyngwladol ar gyfer Cymhorthion Mordwyaeth Forol (IOMAN). Rwy'n ymateb oherwydd bod 
hwn yn un o’r cyfrifoldebau yn fy mhortffolio.  
 
Nid ymgynghorodd Llywodraeth y DU â Llywodraeth Cymru wrth ddrafftio'r confensiwn ar gyfer 
sefydlu'r sefydliad rhynglywodraethol newydd, IOMAN. Rydym yn siomedig bod penderfyniad ar 
gyfer y DU gyfan, fel yr un i sefydlu'r sefydliad rhynglywodraethol newydd hwn, wedi cael ei 
wneud heb gysylltu a thrafod gyda Llywodraeth Cymru. Mae hyn yn effeithio ar bob rhan o'r DU 
ac mae angen i fuddiannau Cymru gael bod yn rhan o'r broses gwneud penderfyniadau.  
 
Rydym yn croesawu’r cydweithredu rhyngwladol cryfach hwn i sicrhau bod morwyr yn cael 
cymhorthion mordwyaeth forol sy’n effeithiol ac wedi’u cysoni. Bydd yr IOMAN yn helpu i 
sicrhau bod mordwyo ar y môr yn fwy diogel ar draws y byd.  
 
Yn fwy cyffredinol, mae iechyd a diogelwch yn y gweithle yn fater yr ydym yn gwbl o ddifrif yn ei 
gylch, ond rydym yn cydnabod ar yr un pryd fod hwn yn fater a gadwyd yn ôl. Serch hynny, 
rydym yn defnyddio'r dulliau ysgogi a'r dylanwad sydd gennym, gan weithio mewn partneriaeth 
gymdeithasol, i helpu i gadw Cymru'n ddiogel yn y gwaith. Dangoswyd hynny’n dda iawn yn 
ystod pandemig y coronafeirws, pan aethom ati i sefydlu Fforwm Iechyd a Diogelwch Cymru er 
mwyn i’r undebau llafur, prif gynrychiolwyr y cyflogwyr a'r asiantaethau gorfodi fedru trafod a 
rhannu eu profiadau.  
 
Yn gywir  
 

 
 
Lee Waters AS/MS 
Y Dirprwy Weinidog Newid Hinsawdd 
Deputy Minister for Climate Change 

Y Pwyllgor Deddfwriaeth,  
Cyfiawnder a’r Cyfansoddiad 
— 
Legislation, Justice and  
Constitution Committee 

Senedd Cymru  
Bae Caerdydd, Caerdydd, CF99 1SN 

SeneddDCC@senedd.cymru 
senedd.cymru/SeneddDCC 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddLJC@senedd.wales  

senedd.wales/SeneddLJC 
0300 200 6565 

23 Mawrth 2022  

  

Annwyl Mark 

Confensiwn ar y Sefydliad Rhyngwladol ar gyfer Cymhorthion Mordwyaeth Forol 

Yn ein cyfarfod ar 14 Mawrth 2022 ystyriwyd y cytundeb rhyngwladol ynghylch y Confensiwn ar y 

Sefydliad Rhyngwladol ar gyfer Cymhorthion Mordwyaeth Forol.  

Fel y gwyddoch, bydd y cytundeb hwn yn sefydlu sefydliad rhynglywodraethol newydd, a elwir yn 

IOMAN, i sicrhau bod morwyr yn cael cymhorthion morol effeithiol a chyson ar gyfer mordwyaeth er 

mwyn helpu gyda mordwyaeth morgludiant diogel. 

Wrth ystyried y cytundeb, cytunwyd i ysgrifennu atoch i ofyn am amlinelliad o gyfraniad Llywodraeth 

Cymru yn y broses ymgynghori wrth ddrafftio'r Confensiwn ac a yw Llywodraeth Cymru yn fodlon y 

rhoddwyd ystyriaeth ddigonol i’w barn. Byddem hefyd yn ddiolchgar pe gallech gadarnhau bod 

Llywodraeth Cymru yn fodlon â'r cytundeb, fel y nodir yn ei Memorandwm Esboniadol. 

Byddem yn ddiolchgar o gael eich ymateb erbyn 20 Ebrill 2022. 

Yn gywir 

 

Huw Irranca-Davies 

Cadeirydd 

Y Gwir Anrhydeddus Mark Drakeford AS 

Prif Weinidog Cymru 

Mae cyfyngiadau ar y ddogfen hon

